
Forbairt Tuaithe Éireann Plean Straitéise Náisiúnta 2007-2013  

Caibidil 1

 Anailís bhonnlíne ar chúinsí eacnamaíochta, sóisialta agus comhshaoil agus socrú mar gheall ar tháscairí bonnlíne 

Cúinsí Eacnamaíochta go Ginearálta 

Ón mbliain 1997 i leith, 7% ar an meán an forás faoin Olltáirge Intíre (OTI).  Figiúr de 4.7% a luaitear maidir le forás bliantúil faoin OTI sna meastacháin is deireanaí ón Lár-Oifig Staidrimh
 agus luach is airde ná €160 billiún maidir leis an OTI sa bhliain 2005.  Tá an Institiúid um Thaighde Eacnamaíochta agus Sóisialta ag tuar go dtiocfaidh méadú faoi 5% in aghaidh na bliana ar an OTI ón mbliain 2006 go dtí an bhliain 2010. Meastar go maolófar ar ráta an fhoráis bhliantúil go 3.3% idir an bhlian 2011 agus 2015. 

4.23 milliún daonra na hÉireann.  Bhí dhá mhilliún duine sa lucht saothair in Éirinn den chéad uair riamh sa bhliain 2005 agus ráta páirteachta (arna bhunú ar dhaoine a bhfuil 15 bliana slán acu) os cionn 65%.  Tá an ráta dífhostaíochta, 4.2%, gar don ráta is ísle riamh in Éirinn.

Ní soiléir ón bhforás ginearálta in Éirinn an éagsúlacht idir an dá réigiún NUTS
 II – Réigiún na Teorann, Lár Tíre agus an Iarthair (TLTI) agus Réigiún an Deiscirt agus an Oirthir (DO).  I bhfianaise shonraí na bliana 2006, tá 73.2% (3.105 m) den daonra ina gcónaí i réigiún an DO agus 26.8% (1.134 m) i réigiún an TLTI.  Bhí leibhéal an ioncaim indiúscartha in aghaidh an duine i réigiún na TLTI 9% níos ísle ná i réigiún an DO sa bhliain 2004 (€17,509 agus €19,244 faoi seach de réir meastacháin).  Tá an ráta dífhostaíochta i réigiún na TLTI beagán níos airde ná mar atá sa réigiún DAO. 

Leagtar amach go hachomair sa tábla seo a leanas an cás maidir le forbairt eacnamaíochta agus páirteachas sa lucht saothair. 

	Táscaire
	2000
	2001
	2002
	2003
	2004
	2005

	OTI @ Praghasanna reatha (€bn)
	104.4
	117.1
	130.5
	139.1
	148.6
	160.3

	OTI in aghaidh an duine sa CCC
 (EU 25=100)
	125
	128
	133
	134
	137
	138

	OTI in aghaidh an duine sa CCC (EU 15=100)
	115
	118
	122
	123
	127
	128

	An Lucht Saothair  (m) 
	1.74
	1.79
	1.84
	1.88
	1.92
	2.01 

	Ráta Fostaíochta % den Lucht Saothair
	95.7%
	96.4%
	95.8%
	95.6%
	95.6%
	95.8%

	Ráta Fostaíochta % den Daonra 
	44.1%
	44.8%
	45.0%
	45.1%
	45.4%
	46.7%


Earnáil an Bhia agus na Talmhaíochta agus Earnáil na Foraoiseachta 

Réamhrá / Ginearálta 

Tá earnáil an bhia agus na talmhaíochta i gcónaí ar cheann de na gnéithe is tábhachtaí agus is bisiúla maidir le déantúsaíocht intíre i ngeilleagar na hÉireann.  Tá líon is mó ná 131,000 feirm teaghlaigh ag baint leis agus timpeall is 700 aonad tionscail ar fud na tíre.  Sa bhliain 2005, bhain 8.1% den OTI, 8.1% den fhostaíocht agus 9.8% den easpórtáil leis an earnáil
.  Mar gheall ar chomh mór agus a dhírítear ar an easpórtáil agus a laghad impórtála atá i gceist leis, baineann sciar suntasach de thuilleamh glan na tíre ón iasacht leis an earnáil.  Cé go bhfuil laghdú de bheagán ar an tábhacht atá léi i ngeilleagar na tíre de bharr bhorradh agus foráis faoi earnálacha áirithe eile le blianta anuas, tá an earnáil ríthábhachtach i gcónaí maidir le rachmas na tíre. 

Buntréithe Talmhaíochta

Timpeall is 6.9 milliún heicteár achar iomlán na hÉireann agus bíonn 4.3 milliún heicteár nó 62% de sin in úsáid le haghaidh talmhaíochta agus isteach is amach le 710,000 heicteár nó 10% den talamh ar fad in úsáid le haghaidh foraoiseachta.  Féar atá ar 79% den réimse talmhaíochta, féarach garbh 11% de, tá 7% faoi arbhar agus 3% faoi bharraí eile (prátaí, biatas etc.)

Ba iad na hathruithe ba mhó maidir le réimse na talmhaíochta i rith na tréimhse 2000 – 2004 gur tháinig cúngú 22% ar an réimse a rabhthas ag sábháil féir air, cúngú 5% ar an réimse a bhí á shaothrú maidir le sadhlas, cúngú 10% ar an réimse a bhí faoi fhéarach garbh, agus fairsingiú 11% ar an réimse a bhí á shaothrú maidir le harbhar. 

Maidir le tréithríocht aoise, 8% d’fheirmeoirí na hÉireann atá faoi 35 bliain d’aois agus tá 48% d’fheirmeoirí na hÉireann níos sine ná 55 bliain d’aois.  Tugtar briseadh síos mionsonraithe sa tábla thall ar an bpróifíl aoise maidir le feirmeoireacht in Éirinn sa bhliain 2005.   

I bhfianaise na bpátrún atá faoin eacnamaíocht go ginearálta agus chomh tarraingteach agus atá fostaíocht de chineálacha eile – mar is léir ón méadú ar chásanna ina ndéantar feirmeoireacht go páirtaimseartha – tá gá leanúnach leis an bhfeirmeoireacht a chur chun cinni measc daoine óga.  Is féidir sin a dhéanamh trí bhearta dreasachta chomh maith le feabhas ginearálta ó thaobh iomaíochta agus brabúsachta maidir leis an bhfeirmeoireacht. 

Tá le tuiscint ó shonraí sealadacha de chuid na Lár-Oifige Staidrimh don bhliain 2005 gurbh í an fheirmeoireacht an t-aon tslí bheatha ag 74,200, nó 56%, dóibh siúd le gabháltais.  Bhí slí bheatha eile, arbh í an phríomhshlí bheatha í nó an dara slí bheatha, ag an 57,100 feirmeoir eile (44%). 

Tá laghdú arís agus arís eile ar líon na bhfeirmeacha ach is ar ráta níos lú an laghdú in Éirinn ná i gcuid mhaith eile de thíortha na hEorpa.  Is i ndáil leis an mbliain 2005 na sonraí is deireanaí atá ar fáil ón Lár-Oifig Staidrimh maidir le buntréithe agus achar na bhfeirmeacha agus bhí 131,400 feirm ar fad in Éirinn an bhliain sin
.  Tá tuairim is 4% de na feirmeacha ar fairsinge iad ná 100 heicteár agus tuairim is dhá fheirm as gach cúig cinn a bhfuil achar níos mó ná 30 heicteár fúthu.  33.2 heicteár meánachar na bhfeirmeacha sa bhliain 2005.  Tugtar briseadh síos mionsonraithe in Tábla 3.4 thall maidir le hachar na bhfeirmeacha in Éirinn sa bhliain 2005.

Ceann de na constaicí móra roimh mhéadú ar achar na bhfeirmeacha an leibhéal íseal gluaisteachta maidir leis an talamh – níor díoladh ach 6,146 heicteár den talamh talmhaíochta sa bhliain 2004 – mar aon le praghasanna arda ar an talamh. 

Bhí soiléir ó shonraí Talmhaíochta maidir le Daonáireamh na bliana 2000 go dtarlaíonn leibhéal ard scoilte maidir le feirmeacha, gan ach 28% de na feirmeacha a bhfuil an talamh ar fad ag síneadh lena chéile iontu agus 18% de na feirmeacha a bhfuil 5 réimse nó níos mó scartha amach óna chéile iontu.  Is gnéithe tábhachtacha maidir leis an mbealach a réiteach d’athú bonneagair ar leibhéal na feirme féin, athraitheacht talún, dlúthú agus luathaistriú talún chomh maith le bainistíocht sholúbtha maidir le cuótaí. 

Seo tosca eile a bhaineann le hábhar chúrsaí talmhaíochta:

· Ba léir ó dhaonáireamh sa bhliain 2002 go raibh meánleibhéal no ardleibhéal oideachais bainte amach ag 35.9% de na hoibrithe feirmeoireachta, iascaireachta agus foraoiseachta agus go raibh oideachas tríú leibhéal de chineál amháin nó cineál eile ar 10% de na hoibrithe feirmeoireachta, iascaireachta agus foraoiseachta. 

· B’ionann agus €19,515 sa bhliain 2003 an táirgiúlacht ar an saothar talmhaíochta arna mheas de réir an oll-luacha breise in aghaidh gach aonaid saothair ar feadh bliana.

Ba é rogha na hÉireann, i ndáil le próiseas an Athchóiriúcháin ar an gComhbheartas Talmhaíochta, go ndéanfaí díchúpláil iomlán idir íocaíochtaí díreacha agus an táirgeadh le héifeacht ón 1 Eanáir 2005.  Bhí ísliú ginearálta ar leibhéil stoic á thuar dá bhrí sin agus feictear gurbh é sin a tháinig i gcrích; go deimhin, tá an titim ar líon na gcaorach i bhfad níos géire ná mar a bhíothas a thuar
.  Is é is dócha, dá réir sin, gur lú arís an brú ar an gcomhshaol agus ar chúrsaí bithéagsúlachta as seo amach ag earnáil atá, go ginearálta, forleathan den chuid is mó cheana féin.  (Mar shampla, tarlóidh laghdú suntasach maidir le hastaíocht gás cheaptha teasa ón earnáil de bharr an titim a mheastar a thiocfaidh ar líon na n-ainmhithe beostoic agus an laghdú dá réir sin ar an úsáid as nitrigin mhianrach.)  Is dócha, ina dhiaidh sin, gur déine an saothrú a dhéanfaidh roinnt bheag de na feirmeoirí, in earnáil na déiríochta agus in earnáil na curadóireachta den chuid is mó, mar gheall ar dheiseanna sa mhargadh.  Cé go bhfuiltear cinnte faoi láthair d’ioncam íosta de leibhéal áirithe mar gheall ar an Íocaíocht Aonair Feirme (IAF), ní mór d’fheirmeoirí, más leo deiseanna a thapú oiread agus is féidir, acmhainn iomaíochta bheith iontu maidir le táirgí ardchaighdeáin, atá tarraingteach ag tomhaltóirí éisealacha, a tháirgeadh go sláinteach agus aird ar choinníollacha géara maidir le cúrsaí comhshaoil agus leas ainmhithe.

Bia – Táirgeadh, Easpórtáil agus Bonneagar 
Sa bhliain 2006, bhain luach €5.2 billiún ar phraghasanna an táirgeora le toradh na dtáirgí agus ba leis an mbainne (25.8%), beithígh agus laonta (28.9%), plandaí foráiste (14.5%) agus muca (6.1%) a bhain na sciartha ba mhó.

Maidir le leordhóthanacht sa tír féin, cuirtear ar fáil leordhóthain Éireann de mhairteoil (820%), muiceoil (163%), caoireoil (303%), feoil éanlaithe (101%), im (1054%), cáis (354%) agus púdar bhainne (1088%).  I gcás an arbhair, tá leibhéal leordhóthanachta 90% á bhaint amach in Éirinn. 

Bhí luach na heaspórtála ar earraí talmhaíochta agus bia sa bhliain 2006 isteach agus amach le €8.1 billiún.  Bhain níos mó ná 45% den tsuim sin le mairteoil, táirgí déiríochta agus comhábhair.  Is le réimse AE-15 a dhéantar timpeall is 75% den easpórtáil ar ábhar talmhaíochta agus bia as Éirinn.  Taobh istigh den réimse sin, is é an Ríocht Aontaithe an margadh is mó de chuid na hÉireann agus is leis a dhéantar níos mo ná 46% den díolachán.  Beidh iomaíocht níos géire in aghaidh lón easpórtála thalmhaíocht na hÉireann mar gheall ar léirscaoileadh breise i gcás na trádála a eascraíonn ón athchóiriúchán le gairid ar an gComhbheartas Talmhaíochta agus Babhta Doha de na cainteanna Trádála Domhanda.  I bhfianaise a thábhachtaí agus atá an easpórtáil ar mhairteoil agus ar tháirgí déiríochta maidir le hiomlán na heaspórtála ar earraí talmhaíochta agus bia, is tosca cinniúnacha a bheidh i gceisteanna maidir leis an acmhainn iomaíochta agus an scála a bhaineann leis na hearnálacha sin san am atá ag romhainn.

Tá os cionn 700 comhlacht bia ann, an chuid is mó acu i gcatagóir na gcomhlachtaí beaga agus meánmhéide.  Tá scaipeadh réasúnta ó thaobh tíreolaíochta de ar an tionscal agus is foinse tábhachtach fostaíochta atá ann ar fud na tíre.  Is i gceantar na teorann, an mheánoirthir agus an oirdheiscirt is tréine atá tionscal na feola agus tá tionscal na déiríochta in oirdheisceart agus iardheisceart na tíre den chuid is mó.
Baineann na tosca seo a leanas le hábhar maidir le tionscal an bhia chomh maith: 

· B’ionann táirgiúlacht an tsaothair sa tionscal, arna thomhas de réir an oll-luacha breise in aghaidh an duine atá fostaithe sa tionscal, agus €156,224 sa bhliain 2005. 

· B’ionann an t-ollchaipiteal seasta arna cheapadh i dtionscal an bhia agus €422m (deochanna san áireamh) sa bhliain 2004.
Leagtar amach go mionsonraithe sna táblaí in Aguisín I an riocht ina bhfuil an tionscail a dtugtar tuairisc achomair air sa chuid seo den tuarascáil.

Feirmeoireacht orgánach

Tá earnáil na feirmeoireachta orgánaí in Éirinn beag go maith i gcomórtas leis an gcás ar fud an AE.  Tá díol dóchais, ina dhiaidh sin féin, i gcomharthaí áirithe le blianta beaga anuas go bhfuil borradh faoin earnáil.  I rith na bliana 2005, tháinig ardú 15% ar an réimse talún a mb’ar an modh orgánach a shaothraítear é, agus cé nach raibh d’ardú air sin sa bhliain 2006 ach 6%, tháinig ardú 16% ar líon na saothraithe cláraithe i rith na tréimhse céanna.

Tá borradh láidir faoin margadh do bhia orgánach le blianta beaga anuas.  Ag deireadh na bliana 2003, measadh go raibh luach €38 milliún leis an margadh miondíolacháin ar earraí orgánacha in Éirinn.  Luach €66 milliún an meastachán is deireanaí, arna bhunú ar obair thaighde a rinne an Bord Bia.  Os a choinne sin, iompórtáiltear sciar mhór de sin agus tá ar cheann de na haidhmeanna sa tír seo, táirgíde chuid na hÉireann a chur in áit na dtáirgí ón iasacht isteach.

Tá an táirgeadh ar mhairteoil agus ar chaoireoil orgánach in Éirinn faoi láthair leordhóthanach agus tuilleadh chun freastal ar an éileamh i margadh na tíre seo, cé nach leor é chun bonn tréan seasta a chur faoi thrádáil easpórtála.  I gcás curadóireachta agus gairneoireachta, is fada an táirgeadh ón éileamh intíre a shásamh (rud a fhágann i gcás na curadóireachta gur gá chomh maith lón cothaithe orgánach d’ainmhithe agus don éanlaith a iompórtáil agus gur daoire dá réir beithígh orgánacha a bheathú agus go bhfuil constaic roimh earnálacha na muicíochta agus an éanlaith a thabhairt chun cinn).

Sonraítear go soiléir i bPlean Gníomhaíochta na hEorpa (PGE) gur deis iad Cláir Forbartha Tuaithe chun bonn a chur faoin bhfeirmeoireacht orgánach.  Beidh na bearta i gClár nua Forbartha Tuaithe, chomh maith le tionscnaimh ar nós feirmeacha orgánacha léirthaispeána, saineolas agranamaíochta ón taobh amuigh agus feachtaisí náisiúnta eolais don tomhaltóir, ina gcabhair maidir le haidhmeanna an PGE a bhaint amach in Éirinn.

Talmhaíocht agus Bia: A bhfuil i ndán

Is í an aidhm ghinearálta ag earnáil na talmhaíochta agus an bhia, earnáil iomaíochta atá dírithe ar an tomhaltóir a thabhairt chun cinn a chuireann le heacnamaíocht, pobal agus timpeallacht lán brí faoin tuath.  Is léir go bhfuil athruithe móra eile maidir le polasaithe go hidirnáisiúnta agus san AE féin chomh maith le hathruithe ar phátrúin an mhargaidh i ndán nó, go deimhin, i mbéal titim amach cheana féin.  Treise agus tréine leis na pátrúin sin a bheidh de thoradh ar an mborradh faoin léirscaoileadh trádálála a thiocfaidh de bharr an bhabhta is deireanaí de chainteanna na hEagraíochta Trádála Domhanda. 

Beidh gá le hathrú ar gach leibhéal de thionscal na talmhaíochta agus an bhia d’fhonn biseach agus borradh sa timpeallacht nua seo.  Ní mór, go háirithe, i gcás na hÉireann:

 

· Buntáiste a bhaint as ‘saoirse feirmeoireachta’ maidir leis an margadh a thagann chun cinn leis an díchúpláil ar íocaíochtaí díreacha, 

· Díriú ar riachtanais an tomhaltóra gach céim den sruth luacha, go háirithe maidir leis na caighdeáin is airde den tsábháilteacht bhia a chinntiú, 

· Leanacht, agus brostú, le próiseas an athraithe maidir le bonneagar na bhfeirmeacha agus na bpróiseálaithe d’fhonn teacht ar an mbonneagar is mó acmhainn iomaíochta is fearr, 
· Cinntiú go dtugtar chun cinn an bonn eolais agus scileanna teicniúla san earnáil d’fhonn a bheith ar fheabhas an domhain, agus 
· Béim ar an bhfiontraíocht d’fhonn buntáiste a bhaint as deiseanna sa mhargadh leis an acmhainn sin ar fad. 
D’fhonn cuidiú leis an mbeart oibre sin, beidh d’aidhm leis an straitéis forbartha tuaithe an acmhainn iomaíochta ag leibhéal na feirme agus na próiseála bia a choinneáil nó a fheabhsú.  Déanfar sin i bhfianaise na mbearta cabhrach atá ar fáil agus na teorainneacha atá leo sin. 

Foraoiseacht

Ní thiocfaidh cabhair don fhoraoiseacht faoin gClár Forbartha Tuaithe ach beidh cúnamh ar fáil le hairgead ón státchiste faoin bPlean Forbartha Náisiúnta (PFN).  Taobh amuigh den Chlár a chuirfear airgead ar fáil don fhoraoiseacht mar gheall gur féidir ar an gcaoi sin níos mó airgid a chur ar fáil agus go meastar gur fearr an seans go mbainfear amach ar an dóigh sin an sprioc atá leagtha síos faoi láthair maidir le cur leis an réimse talún atá faoi fhoraois.  Cé go mbeidh cúnamh ar fáil maidir le hacmhainn iomaíochta breise, is ar an mbuntáiste ón bhforaoiseacht don chomhshaol a bheidh an bhéim.

Ní hé amháin gur earnáil a bhfuil borradh agus forás faoi earnáil na foraoiseachta in Éirinn, tá tionscal bríomhar foraoise ag baint léi chomh maith.  Feirmeoirí a dhéanann níos mó ná 90% den phlandáil as an nua anois, rud atá ag cur athrú suntasach ar an mbonneagar faoi úinéireacht na bhforaoisí in Éirinn.  Tá 16,000 réimse príobháideach foraoiseachta sa tír faoi seo.
Seo a leanas cuntas achoimre ar thábhacht na foraoiseachta i dtéarmaí eacnamaíochta agus fostaíochta:

· Baineann 0.3% den OTI leis an earnáil.

· Tá líon níos mó ná 2,000 duine fostaithe go díreach san fhoraoiseacht faoi láthair (gan saothar 15,000 feirmeoir a áireamh ar úinéirí iad ar réimsí foraoise príobháideacha); 

· Tá 6,300 duine fostaithe in iarthionscail na foraoiseachta, mar shampla muilteoireacht adhmaid agus an déantúsaíocht ar tháirgí cláir adhmaid;  

· Tá líon is airde ná 17,000 ag obair go díreach leis an bhfás nó an úsáid as táirgí foraoiseachta nó ag obair in earnálacha a bhaineann leis; 

· Nuair a chruthaítear 5 phost sa bhreis taobh istigh den fhoraoiseacht féin, bíonn 3 phost sa bhreis i réimsí eile den eacnamaíocht dá thoradh. 

· B’ionann an táirgiúlacht ar an saothar i réimse na foraoiseachta sa bhliain 2004, arna mheas de réir an oll-luacha breise in aghaidh an duine a fhostaítear san earnáil, agus €49,047 i réimse na foraoiseachta agus €54,691 in earnáil na próiseála ar an adhmad. 

· B’ionann agus €33.8 milliún an t-ollchaipiteal seasta i réimse na foraoiseachta (leagan na gcrann san áireamh) sa bhliain 2004. 

· Tá toradh na buntáiste ar an bhforaoiseacht ó thaobh na bithéagsúlachta de.  Tabharfar sin chun cinn arís faoin PFN lena mbainfidh modhanna chun bonn taca a chur faoin bhforaoiseacht agus aidhmeanna níos fearr maidir le cúrsaí comhshaoil á sásamh.  

· Tá tábhacht mhór leis an bhforaoiseacht sa dícheall in aghaidh an athrú aeráide, agus 1.01 milliún tonna díocsaíd charbóine in aghaidh na bliana a leithlisiú faoin mbliain 2010 leagtha síos de sprioc i Straitéis Náisiúnta na hÉireann maidir leis an Athrú Aeráide.

· Is foinse fuinnimh an fhoraoiseacht freisin atá slán in-athnuaite agus a chuideodh leis an tuilleamas maidir le ola impórtála a mhaolú;  tá de bhuntáiste breise maidir leis sin go bhfuil sé neodrach ó thaobh carbóine de. 

· Arna bhunú ar an leibhéal foraoiseachta atá ar bun ó lár na 1980idí, tiocfaidh ardú ar thoradh tanúchán foraoiseachta sa slabhra soláthair fuinnimh náisiúnta ó 0.8 PJ (Peta Joules) sa bhliain 2006 go dtí 2.6 PJ sa bhliain 2020.  Is comhartha sin freisin ar an gcion tábhachta a d’fhéadfadh bheith leis an bhforaoiseacht an am atá ag teacht maidir le riachtanais fuinnimh. 

Cúrsaí Comhshaoil 

Forleitheadach agus bunaithe ar an bhféar atá an talmhaíocht in Éirinn den chuid is mó.  10% den réimse talmhaíochta insaothraithe (RTI) a ndéantar curadóireacht air; tá an chuid is mó den fhuílleach á úsáid le beithígh nó caoirigh a thógáil.  Tá 75% den RTI a rangaítear faoi láthair míbhuntáiste ag baint leis agus bíonn 77% de na feirmeoirí i dteideal íocaíochtaí maidir le Ceantair is Lú Fabhair. 

Ba é rogha na hÉireann go ndéanfaí díchúpláil iomlán idir íocaíochtaí díreacha agus an táirgeadh, le héifeacht ón 1 Eanáir 2005.  Cé nach léir go fóill na pátrúin, tá ísliú ginearálta ar leibhéil stoic á thuar. Is é is dócha, dá réir sin, gur lú arís an brú ar an gcomhshaol agus ar chúrsaí bithéagsúlachta a bheidh as seo amach ag earnáil a oibríonn ar bhealach forleitheadach den chuid is mó cheana féin. Ina dhiaidh sin féin, is dócha, gur déine an saothrú a dhéanfaidh roinnt bheag de na feirmeoirí, in earnáil na déiríochta agus in earnáil na curadóireachta den chuid is mó, mar gheall ar dheiseanna sa mhargadh.

Ón mbliain 1994 i leith, tá beart talmhaíochta agus comhshaoil i bhfeidhm in Éirinn ar a dtugtar Scéim Chosanta an Chomhshaoil faoin Tuath (REPS).  Scéim chuimsitheach REPS a bhaineann leis an bhfeirm ar fad trína ndéanann an feirmeoir de réir aon cheann déag de bhearta bunúsacha ag teacht le plean a leagann comhairleoir gairmiúil, arna cheadú ag an Roinn Talmhaíochta Iascaigh agus Bia, amach do gach feirm faoi leith.  Cé go ndearnadh leasú ar an scéim, sa bhliain 1999, d’fhonn an deacracht a bhain le ró-iníor na gcaorach ar thalamh coimín
 i bpáirteanna áirithe d’iarthar na hÉireann a réiteach, agus arís, sa bhliain 2004, d’fhonn réimse beart forbheartacha maidir leis an mbithéagsúlacht a thabhairt isteach faoina scáth, níl aon athrú ó bhonn ar REPS ón mbliain 1994 i leith.  Tá leibhéal ard páirteachta i gceist leis (ar bhuaicleibhéal gar do 50,000 faoi láthair), agus tá na feirmeoiri agus a gcuid comhairleoirí araon oilte go maith maidir le cuspóirí agus mionsonraí na Scéime.  Tá le tuiscint le gairid, de réir comharthaí áirithe, go bhfuil líon suntasach feirmeoirí, nár chuimhnigh dul isteach faoi REPS cheana, á dhéanamh sin anois, de bharr na díchúplála agus an Treoir maidir le Níotráití a chur i bhfeidhm.  Tá REPS, dá bhrí sin, bunaithe go maith agus ar na modhanna tábhachta lena dtugtar buntáistí maidir le caighdeán an uisce, bithéagsúlacht agus athrú aeráide i gcrích, agus beidh sé ar na gnéithe is tábhachtaí den straitéis nua. 

Déanfar soláthar faoin gclár do scéim chúnta d’fheirmeoirí a dhéanann bearta maidir leis an talmhaíocht agus leis an gcomhshaol, dá ndeoin féin, a théann níos faide ná na coinníollacha éigeantacha de chuid na tíre seo agus an AE maidir leis an gcomhshaol (na coinníollacha ar fad maidir le cros-chomhlíonadh faoi Scéim na hÍocaíochta Aonair san áireamh).
Tugtar cuntas achoimre ar thoradh bhearta measúnachta ar REPS le blianta beaga anuas in Aguisín II. 

Caighdeán an Uisce

Tá caighdeán maith uisce in Éirinn nuair a dhéantar an comórtas leis an gcuid is mó de thíortha eile an AE cé go bhfuil fianaise ann ar bheagán truaillithe in aibhneacht agus i locha áirithe.  Tá an tuairisc ghinearálta is deireanaí ar an riocht ina bhfuil aibhneacha agus dobharlaigh an stáit curtha ar fáil ag an nGníomhaireacht um Chaomhnú Comhshaoil (GCC) sa tuarascáil náisiúnta ar chaighdeán an uisce maidir leis an tréimhse 2003–2005.  Ba léir ón tuarascáil dheireanach de chuid an GCC, maidir leis an tréimhse 2001–2003, feabhas i gcomparáid leis an tréimhse 1995–1997 agus athrú ón ísliú ba léir ar chaighdeán an uisce ó sonraíodh sin ar dtús i ndeireadh na 1980idí.  Leagtar amach thall na torthaí is tábhachtaí agus léirítear sonraí ó shuirbhéanna roimhe seo nuair is cuí sin ar mhaithe leis an gcomparáid.

Aibhneacha

Comparáid idir timpeall is 13,250 km de bhealaí aibhneacha a ndearnadh sampláil orthu maidir le tréithríocht bhitheolaíochta le deich mbliana anuas de réir shuirbhéanna de chuid na GCC: 

	
	1995–1997
	1998–2001
	2001–2003
	2003–2005

	Aicme A (Neamhthruaillithe)
	67%
	70%
	69.2%
	70.2%

	Aicme B (Truaillithe de bheagán)
	18%
	17%
	17.9%
	18.1%

	Aicme C (Measartha Truaillithe)
	14%
	12%
	12.3%
	11.1%

	Aicme D (Truaillithe go mór)
	0.9%
	0.9%
	0.6%
	0.6%


Locha

Deir an GCC go raibh beagnach 90% de na locha (de réir achar dromchla) a cuireadh faoi scrúdú idir an bhliain 2003 agus an bhliain 2005 i riocht sásúil.  Measadh 91% a bheith i riocht sásúil faoin tsuirbhé roimhe sin.

Screamhuisce

Luaitear sa tuarascáil dheireanach gur sáraíodh an treoirlíne náisiúnta (teorainn 5.6 mg/l níotráite-nitrigine) i gcás 23% de na hionaid screamhuisce a scrúdaíodh agus gur sáraíodh an teorainn éigeantach faoin Treoir Uisce Óil (11.3 mg/l níotráite-nitrigine) in 2% de na cásannna.

Tugadh le fios ó shuirbhé na mblianta 2001-2003 gur sáraíodh an treoirlíne náisiúnta maidir le dlús níotráite i gcás 23% de na stáisiúin monatóireachta agus gur sáraíodh an teorainn éigeantach  in 1.6% de na cásanna.

Luaitear sa tuarascáil náisiúnta ar chur i bhfeidhm na Rialachán Fosfarais a d’fhoilsigh an GCC sa bhliain 2005 go raibh 401 loch (80.8%) as na 496 loch a raibh eolas nualeasaithe ar fáil maidir lena riocht trófach ag teacht faoi láthair leis na spriocanna a leagtar síos.  Ba é tuairim na GCC gur ó obair thalmhaíochta a thagann an borradh cothaitheach a imríonn tionchar ar an gcuid is mó de na locha nach raibh ag teacht leis na coinníollacha ach luadh foinsí eile freisin, mar shampla scaoileadh séarachais, i gcásanna eile.

Táthar faoi láthair ag teacht leis na spriocanna in Éirinn chun a n-éilítear faoin gCreat-Treoir Uisce (CTU) a shásamh.  Tá roinnt feabhais ar chaighdeán an uisce ó áit go chéile mar gheall ar chlár beartaíochta na n-údarás áitiúil faoi na Rialúcháin Fosfarais a chur i bhfeidhm cé nár tharla feabhas i ngach áit.  Beidh páirt fíorthábhachtach ag na húdaráis áitiúla i gcur na Creat-Treorach Uisce i bhfeidhm in Éirinn, maidir le bearta a thabhairt chun cinn agus a chur i bhfeidhm agus eile.  Cuideoidh na tograí Bainistíochta Abhantrachta, a cuireadh ar bun d’fhonn an bealach a réiteach do chur i bhfeidhm na Treorach, leis an eolas is gá a bheith ar fáil do na húdaráis áitiúla chun caighdeán an uisce a chaomhnú agus a fheabhsú ina limistéir feidhme féin. 
Rinneadh an Chreat-Treoir Uisce (2000/60/CE) a thras-suíomh i ndlí na tíre sa bhliain 2003.  Tá an cur i bhfeidhm á dhéanamh ag na húdaráis chumasacha, eadhon, an Ghníomhaireacht um Chosaint an Chomhshaoil (GCC) agus na húdaráis áitiúla.  Tá tograí Cheantar Abhantrachta curtha ar bun ag údaráis áitiúla d’fhonn coinníollacha an CTU a chur i bhfeidhm i gCeantair Abhantrachta Náisiúnta.  I mí na Nollag 2006, cuirfear cláir mhonatóireachta i bhfeidhm (agus an GCC i mbun ceannródaíochta).  I mí Iúil 2007, d’fhoilsigh na húdaráis áitiúla tuairisc achomair ar cheisteanna suntasacha maidir le bainistiú uisce i ngach Ceantar Abhantrachta.  I mí Meitheamh 2008, foilseoidh na húdaráis áitiúla dréacht-Phlean Bainistíochta Abhantrachta ar mhaithe le comhairliúchán.  I mí Meitheamh 2009, glacfaidh na húdaráis áitiúla leis an bPlean Bainistíochta Abhantrachta críochnúil (lena mbainfidh cuspóirí maidir le gach dobharlach agus clár beart d’fhonn na cuspóirí a bhaint amach), tar éis comhairliúcháin agus leasaithe, agus foilseofar é.  I mí na Nollag 2012, tabharfaidh na húdaráis áitiúla cuí na cláir beart i bhfeidhm; agus i mí Meitheamh 2015 agus gach sé bliana as sin amach, déanfaidh na húdaráis áitiúla athbhreithniú ar an bPlean Bainistíochta Abhantrachta agus cuirfear aon leasú is gá ar an bplean agus ar chlár na mbeart.

Sa bhliain 2003, shocraigh an Rialtas cur chuige feadhchríche a ghlacadh chuige féin maidir leis an Treoir Níotráite a chur i bhfeidhm agus rinneadh an chríoch náisiúnta ina hiomláine a shonrú sna rialúcháin riachtanacha mar limistéir a gcuirfear clár beartaíochta ar bun lena haghaidh a chuirfear i bhfeidhm de réir na Treorach.  Rinneadh an Treoir féin a thras-suíomh i ndlí na tíre i mí Feabhra 2006.
  

Leagadh amach an modh oibre uilechríche d’fhonn cinntiú go gcuirfí chuig an maolú agus an cosc ar thruailliú ó thalmhaíocht, ó fhosfaras agus ó nitrigín, ar bhealach uilechuimsitheach. 

Maidir le clós na feirme agus an truailliú a thiocfadh as sin a chosc, cuirfear de dhualgas ar fheirmeoirí faoin dlí mar gheall ar an Rialachán: —

· Oiread an uisce truaillithe a chruthaítear ar an ngabháltas a laghdú chomh mór agus is féidir agus gach beart réasúnta a dhéanamh ionas go gcinntítear go gcuirtear uisce báistí de dhíonta, de réimsí talún pábháilte gan truailliú agus uisce a shileann le fána i sruth uisce éalaithe glan agus go gcosctar sin ó dhul isteach i réimsí talún pábháilte etc. atá truaillithe. 

· Cinntiú go gcoinnítear na háiseanna stórála d’aoileach beithíoch, ábhar leasaithe orgánach eile, uisce truaillithe agus eisilteach ó chairn agus loganna aoiligh agus sadhlais saor ó mháchail struchtúrtha agus go mbíonn siad ar an gcaighdeán is gá chun rith le sruth nó sileadh sa talamh nó sa screabhuisce a chosc.

· Cinntiú go sásaítear na critéir thuas nuair a chuirtear áiseanna nua stórála isteach.

· An coinníoll maidir le híosacmhainn stórála ar aoileach a shásamh, aoileach 16, 18, 20 nó 22 seachtaine i gcás beithíoch ag brath ar an áit.  Tá coinníoll ginearálta i bhfeidhm maidir le stóráil ar aoileach 26 seachtaine i gcás muc agus éanlaith. 

Chomh maith leis an stóráil agus an cosc ar thruailliú, tá coinníollacha géara i ndáil le leasú orgánach agus ceimice a scaradh ar an talamh i bhfeidhm maidir le gach gabháltas feirme faoi na Rialúcháin:—

· Teorainneacha maidir leis an leasú is féidir a scaradh ag brath ar chineál na hithreach agus a n-éilítear mar gheall ar an mbarr a fhásfar; 

· Tráth agus modh scartha, tréimhsí cosctha nuair nach gceadaítear leasú orgánach ná ceimice a scaradh;

· Criosanna maolánacha sonracha maidir le toibreacha, bealaí uisce agus locha nach gceadaítear leasú a scaradh iontu.

Tapófar an deis a bhaineann leis an gClár Forbartha Tuaithe nua chun bearta deonacha a thabhairt isteach in Éirinn d’fhonn feabhas a chur ar chaighdeán an uisce in áiteanna áirithe:  aibhneacha áirithe ina mbíonn an bradán agus gnáthóga an diúilicín péarla agus abhantracha loch áirithe de chuid an iarthair.
Caighdeán an Aeir

Cnuasaítear an t-eolas is deireanaí atá ar fáil mar gheall ar chaighdeán an chomhshaoil in Éirinn sa tríú tuarascáil de chuid na GCC maidir leis an gcomhshaol “An Comhshaol in Éirinn, 2004”.  Déantar na tosca a mbíonn tionchar acu ar an gcomhshaol a thabhairt faoi mheas ansin agus pléitear na polasaithe cosanta náisiúnta agus idirnáisiúnta.  Deirtear sa tuarascáil nach bhfuil fadhbanna tromchúiseacha maidir le caighdeán an aeir in  Éirinn agus go bhfuil na fadhbanna maidir le toitcheo geimhridh a bhaineadh le dó guail agus a bhí coitianta i roinnt cathracha i rith na 1980idí agus na 1990idí glanta.  Luaitear chomh maith go bhfuil an astaíocht ó fheithiclí trácht bóthair anois ar an mbagairt is géire do chaighdeán an aeir in Éirinn mar gheall ar a fheabhas agus a d’éirigh leis an rialáil ar thruailliú i gcás foinsí seasta.

Is ón talmhaíocht a thagann an chuid is mó den astaíocht amóinia in eacnamaíocht na hÉireann agus is ó aoileach ainmhithe agus ó ábhar leasaithe bunaithe ar nitrigin is mó a eascraíonn sé.  Tá laghdú ag teacht ar an astaíocht amóinia ó dhramhaíl orgánach mar gheall ar an titim i líon na n-ainmhithe.  Is dócha go leanfar den laghdú ar líon na mbeithíoch in Éirinn mar gheall ar an díchúpláil faoin gComhbheartas Talmhaíochta agus is dócha go sásófar an uasteorainn 116,000 tonna maidir le hastaíocht amóinia a leagtar síos i dTreoir an AE maidir le hUasteorainn Astaíochta Náisiúnta 2001/81/CE gan aon mhórathrú eile ar mhodhanna feirmeoireachta. B’ionann an astaíocht amóinia mar gheall ar an talmhaíocht sa bhliain 2005 agus 112.67Kt. 

Úsáid mí-éifeachtach as leasú an fáth is mó a bhíonn leis an astaíocht amóinia seo.  Leagtar síos teorainneacha maidir le leasú, sna Rialúcháin lena dtugtar an Treoir Níotráite i bhfeidhm, a bheidh ina spreagadh ag feirmeoirí ó thaobh eacnamaíochta de chun cothaithigh a úsáid ar bhealaí chomh héifeachtach agus is féidir, maidir le tráthanna scartha a roghnú go stuama agus úsáid a bhaint as deiseanna scartha den nuatheicneolaíocht lena laghdaítear ar an méid den ábhar ceimice a ligtear leis an aer. (Féach Aguisín III: Cuntas Achoimre mar gheall ar an Astaíocht Mheasta ó Earnáil na Talmhaíochta.) 
 

Athrú Aeráide
Déantar soláthar i Straitéis Náisiúnta na hÉireann maidir le hAthrú Aeráide, a foilsíodh sa bhliain 2000, do laghdú san astaíocht meatáine ón tréad náisiúnta is ionann le laghdú ar líon na mbeithíoch a fhágfaidh sin 10% níos ísle ná na leibhéil mheasta maidir leis an mbliain 2010. 

Déantar soláthar sa Straitéis don chothromaíocht chuí a choinneáil idir ísliú glan ar líon na mbeithíoch agus dlús le bearta eile, ina measc tús áite a thabhairt do chlár taighde lena sonrófaí modhanna chun an astaíocht a laghdú.  Déantar soláthar chomh maith do laghdú 10% faoin leibhéal measta maidir leis an mbliain 2010 i gcás astaíocht N2O ó leasú nítriúil a scaradh agus do bhearta eile anuas air sin chun an astaíocht N2O ón ithir a laghdú.

Táthar ag tuar go dtiocfaidh titim suntasach ar an astaíocht ón earnáil i rith thréimhse ghealltanais Kyoto 2008–2012 go mbeidh ar 17.644 Mt in aghaidh na bliana ar an meán — 12% faoi leibhéal na bliana 1990. 
  Tá de bhonn tuisceana faoi na meastacháin sin go dtiocfaidh ísliú suntasach ar líon na n-ainmhithe ar fheirmeacha in Éirinn mar gheall ar an díchúpláil iomlán, ar cuireadh tús leis ar an 1 Eanáir 2005, idir an cúnamh don talmhaíocht agus an táirgíocht agus go mbeidh laghdú dá réir ar an astaíocht.  Tá tuairiscithe ag an nGníomhaireacht um Chosaint don Chomhshaol gur laghdaíodh ar an astaíocht ón talmhaíocht ó 20.07 Mt sa bhliain 2003 go dtí 19.88 Mt sa bhliain 2004 agus sin mar gheall, den chuid is mó, ar laghdú in astaíocht ocsaíde nítriúil ó leasú a úsáid.  Tá an talmhaíocht i gcónaí ar an gcúis amháin is mó as féin le hastaíocht agus is ionann an astaíocht meatáine agus ocsaíde nitriúla agus beagnach 29% den astaíocht iomlán in Éirinn ar chomhionann CO2.  Ina dhiaidh sin féin, tá an figiúr sin laghdaithe go mór ón mbliain 1990 nuair a d’eascair 35.9% den iomlán ón talmhaíocht. 

Is suntasach an ról a bheidh ag an bhforaoiseacht ag cur in aghaidh athrú aeráide agus tá 1.01 milliún tonna de dhéocsaíd charbóin in aghaidh na bliana á leithlisiú faoin mbliain 2010 leagtha síos de sprioc i Straitéis Náisiúnta na hÉireann maidir le hAthrú Aeráide.  Tá le tuiscint ó na meastacháin is deireanaí go mbeidh an leibhéal leithlisithe i bhforaoisí a chomhaireann maidir le Kyoto, iad sin a cuireadh ón mbliain 1990 i leith den chuid is mó, gar do 2.1 milliún tonna CO2 in aghaidh na bliana i rith thréimhse an chéad ghealltanas maidir le Kyoto 2008-2012.  Tá foinse fuinnimh atá slán inathnuaite as an bhforaoiseacht chomh maith a mbeadh de bhuntáiste as nach mbeifí ag brath chomh mór ar ola iomportála agus nach mbeadh carbóin á caitheamh leis. 

Tugtar níos mó mionsonraí maidir leis na pátrúin a bhaineann le hastaíochta gháis cheaptha teasa ó chúrsaí talmhaíochta le linn na tréimhse 1990-2012 sna Táblaí in Aguisín III.

Bainistíocht maidir le Tuilte

Tá aird níos mó anois ar eachtraí tromchúiseacha a tharlaíonn.  Tharla tuilte, stoirmeacha agus brothall tromchúiseach ar fud an domhain le blianta beaga anuas.  Is minic gur mó an díobháil ó eachtraí dá sórt ná ó athrú de réir a chéile nó ó ghnáthathruithe ar fusa iad a thuar le samhail aeráide.  Tá modhanna nua á dtabhairt chun cinn maidir leis an anailís ar staitisticí agus ar an dóigh go dtarlóidh eachtra tromchúiseach ionas gur fearr an bonn eolais a bheidh faoi chinntí mar gheall ar an mbaol a bhainfeadh leo agus an tionchar is dócha a bheadh acu.

Sonraíodh i dtuarascáil na bliana 2004 ón nGrúpa Athbhreithnithe maidir leis an mBeartas faoi Thuilte an gá le cur chuige soiléir, sainiúil, cuimsitheach maidir le polasaí náisiúnta i leith tuilte agus leagan amach soiléir ar rólanna agus ar chúramaí gach duine a bhfuil geall acu san obair.  Sonraíodh sa tuarascáil an t-athrú aeráide ar cheann de na gnéithe is tábhachtaí ar gá dul i ngleic leo agus na bearta a dhéanfar in Éirinn maidir le faoiseamh ó thuilte san am atá ag teacht á dtabhairt faoi mheas.  Cheap an Rialtas Oifig na nOibreacha Poiblí (OOP) ar an ngníomhaireacht ceannródaíochta chun an polasaí maidir le tuilte a chur i bhfeidhm in Éirinn tar éis fhoilsiú na tuarascála.  Tá OOP faoi láthair, i gcomhar leis na gníomhaireachtaí stáit eile a bhaineann le hábhair, ag tabhairt straitéise chun cinn d’fhonn soláthar don bhaol ó thuilte.

D’fhonn cuidiú le feabhas a chur ar riocht comhshaoil Chalaí na Sionainne, go háirithe an cur isteach ó thuilte i rith an tsamhraidh, tá OOP (trí thionscnamh Chalaí na Sionainne) i mbun comhordaithe ar chóras bainistíochta maidir le tuilte lena mbainfidh na gnéithe seo a leanas:

· éileofar ar Uiscebhealaí Éireann pleananna bainistíochta, ar féidir iniúchóireacht a dhéanamh orthu, a chur i bhfeidhm síos an abhainn ó na Calaí maidir leis na struchtúir nua-chóirithe/nuaghlanta (comhlaí) chun tuilte a rialú i gCalaí na Sionainne;

· glanfaidh OOP crainnte as an mbealach ionas go gcuirtear na cainéil d’fhonn faoiseamh tuile ar ais mar a bhíodh agus gur mó uisce a thabhafaí chun bealaigh leo agus tabharfar san áireamh freisin bruacha siolta a ghlanadh as an mbealach d’fhonn cur arís leis an méid uisce a thabharfaí chun bealaigh;

· déanfar measúnú ó thaobh comhshaoil de d’fhonn an modh is fearr a aimsiú le sioltachán móna a ghlanadh as cainéil bheaga sna calaí féin atá blocáilte agus a mbíodh Bord na Móna á nglanadh go rialta suas go dtí tuairim is cúig bhliana déag ó shin.

Rachfar i ngleic le cás na dtuilte troma in Éirinn de réir na Treorach beartaithe de chuid an AE mar gheall ar mheasúnú agus bhainistíocht ar an mbaol ó thuilte ón uair a ghlactar go foirmeálta léi.  Tá réamh-mheasúnú déanta cheana féin ar thrí cinn d’abhantracha in Éirinn d’fhonn modh oibre eiseamláire a thabhairt chun cinn maidir le pleanannna bainistíochta ar an mbaol ó thuilte in abhantracha.  Ag teacht le téarmaí na Treorach nua, cuirfear béim mhór ar pháirt na dtuilemhánna agus modhanna oibre den inmharthanacht maidir le húsáid talún.  Tabharfar cóiriúchán maidir le hathrú aeráide san áireamh le linn na chéad tréimhse feidhme, ag tosú sa bhliain 2011 leis an réamh-mheasúnú mar gheall ar an mbaol ó thuilte.

An Bhithéagsúlacht

Faoi láthair tá dhá chlár beartaíochta de chuid an rialtais a bhfuil ceangal eatarthu a thagann faoi Natura 2000 agus a leagadh amach d’fhonn cosaint don oidhreacht nádúrtha.  Tugtar mionsonraí breise fúthu sin in Aguisín V.  Tá 650,000 heicteár sa tír deimhnithe faoi Threoir an Éanlaith Fíáin agus faoi Threoir na nGnáthóg, 15% den réimse talmhaíochta.  Foilsíodh Plean Náisiúnta Bithéagsúlachta na hÉireann sa bhliain 2002 agus foilsíodh Athbhreithniú Eadramhach sa bhliain 2006.  Táthar ag tuar ról tábhachtach ag an talmhaíocht agus ag an bhforaoiseacht maidir leis an bPlean agus tugtar tuairisc san Athbhreithniú Eadramhach ar na bearta a bhí déanta cheana féin an tráth sin, iad seo a leanas ina measc:
· REPS 3 – Scéim Chosanta Chomhshaoil na Tuaithe – a thabhairt i bhfeidhm sa bhliain 2004.  Tá béim i bhfad níos mó anois ar an mbithéagsúlacht sa Scéim chomh maith le bearta sonracha maidir le caomhnúchán agus cothabháil ar fhálta sceach, mar shampla, agus roghanna ar fáil maidir le hathchóiriúchán ar fhálta sceach nó fálta nua a chur; 

· Chuir an Roinn Talmhaíochta Iascaigh agus Bia clár comhordaithe i bhfeidhm maidir le caomhnúchán agus úsáid as acmhainní géiniteacha maidir le talmhaíocht, bia agus foraoiseacht faoi mhaoirseacht an Choiste Comhairle Náisiúnta maidir le hAcmhainní Géiniteacha Plandaí agus Ainmhithe;

· D’fhostaigh Coillte agus an tSeirbhís Foraoiseachta sa Roinn Talmhaíochta Iascaigh agus Bia eiceolaithe foraoiseachta;

· Cuireadh níos mó ná 4000 Creatphlean Coimín le chéile – iad leagtha amach d’fhonn an ró-iníor a sheachaint a thiocfadh de bharr an iomarca caoirigh a ligean ar féarach; 

Is léir ar an taobh tíre seanbhunaithe in Éirinn gur féarach agus feirmeoireacht leitheadach den chuid is mó atá i gceist leis an talmhaíocht in Éirinn. Cé go bhfuil sciar bheag de na feirmeoirí déiríochta agus curadóireachta a dhéanann diansaothrú cheana féin a dtarlódh go ngéaróidís arís ar an saothrú sin, tá roinnt tosca ann a bheidh ina gcúiseanna le caomhnú an taobh tíre mar a bhíodh:

· Fágfaidh an díchúpláil cúis ag na feirmeoirí a gcuid táirgíochta a choinneáil ag an leibhéal reatha nó lagan air fiú amháin;

· An leibhéal ard daoine atá páirteach sa Scéim Chosanta do Chomhshaol na Tuaithe;

· An t-ardú atá i gcónaí ar líon na bhfeirmeoirí ar go páirtaimseartha a shaothraíonn siad an talamh.

Aon chontúirt a bheadh ann don taobh tíre, is mó an seans go deimhin go dtiocfadh sin ó thréigean na talún mar gheall ar an díchúpláil agus an fheirmeoireacht pháirtaimseartha ag teacht chun cinn.  Maolaítear an chontúirt sin leis an gcoinníoll atá le Scéim na hÍocaíochta Aonair go gcoinnítear an talamh i riocht maith ó thaobh talmhaíochta agus comhshaoil de, ach cuirfear leis sin faoin Scéim Chosanta don Chomhshaol faoin Tuath trí íosleibhéal feirmeoireachta a lua mar choinníoll.

Féadann buntáiste maidir le cúrsaí bithéagsúlachta a bheith ón bhforaoiseacht agus go háirithe ó fhoraoiseacht stuama.  Tugtar cur síos sna Treoirlínte reatha ar bhearta praiticiúla lena mbainfí amach na cuspóirí maidir le bithéagsúlacht.  Ina measc sin, tá an gá le gnáthóga láithreach agus fiadhúlra den suntas a shonrú; an tábhacht atá le roghnú speiceas; agus, réimsí oscailte agus gnáthóga caomhnaithe a choinneáil sna foraoisí.  Tá athrú faoi phátrún na foraoiseachta in Éirinn agus foraoisí beaga ag teacht chun cinn a bhfuil níos mó éagsúlachta ag baint leo ó thaobh speiceas, iad neadaithe i dtaobh tíre measctha lena mbaineann talamh curadóireachta, féarach, bogach agus talamh ard. Tá mósáic de chineálacha éagsúla gnáthóg mar thoradh air sin.

Ceantair is Lú Fabhair 75% de réimsí talmhaíochta na hÉireann agus tá céatadán mar a chéile de na réimsí sin ar Ceantair Ardfhiúntais ó thaobh an Dúlra iad.  Tá fíorthábhacht dá bharr sin ó thaobh na bithéagsúlachta de le feirmeoireacht a choinneáil ar bun sna ceantair sin. 

Déanann BirdWatch Ireland (BWI) áireamh i ndáil le pátrúin a bhaineann leis an éanlaith .  Ní luaitear aon athruithe suntasacha ar líon an éanlaith sa Countryside Bird Survey (CBS) 2005.  Rinne BWI áireamh i ndáil le pátrúin a bhain le 57 speiceas i rith na tréimhse 1998–2004.  Tharla ardú suntasach i gcás ocht gcinn déag de speicis agus titim suntasach i gcás deich gcinn.  Luaitear mar achoimre ar thorthaí na Suirbhé gur léiríodh líon na gcineálacha is coitianta éin a bheith seasmhach ar feadh na seacht séasúr; gur i gcás beagán speiceas a tharla titim suntasach; gur mar a chéile a tharla uaireanta do speicis éagsúla a thaithíonn gnáthóga den chineál céanna; gur ar sheacht gcinn de shéasúir a bhí na torthaí sin á mbunú agus gur tréimhse sách gearr sin; gur bonn comórtais iontaofa é, ina dhiaidh sin féin, don chomparáid a dhéanfar san am atá ag teacht; agus, gur mór an cúnamh na torthaí maidir le bearta a chur i bhfeidhm lena gcosnófaí líon na n-éan gor in Éirinn.

Tugtar cosaint d’éanlaith agus d’ainmhithe fíáine le gnéithe éagsúla de REPS, beart talmhaíochta agus comhshaoil na hÉireann, go háirithe na coinníollacha maidir le caomhnú agus cothabháil ar fhálta sceach agus gnáthóga, agus bearta breise a leagadh amach go sonrach d’fhonn líon an éanlaith a chaomhnú, mar shampla bearta cosanta don traonach agus bearta maidir le lón cothaithe don éanlaith fíáin a fhás faoin togra LINNET
.

Bearta sochracha maidir le líon an éanlaith bearta eile de chuid REPS atá dírithe ar fheabhsú agus ar chosaint na bithéagsúlachta go ginearálta trí ghnáthóga agus foinsí cothaithe a chaomhnú:  e.g. bearta a bhaineann le fálta sceach, gnáthóga, corr na ngort agus roghanna maidir leis an mbithéagsúlacht i ndáil le pasáistí dúlra, talamh féaraigh ilspeicis, crainnte a chur agus bainistíocht de réir chúrsaí comhshaoil ar thalamh i leataobh. Coimeádtar agus cuirfear leis an mbéim a chuirtear ar bhithéagslacht sna bearta comhshaoil-talmhaíochta agus Natura sa tréimhse Cláir nua.  

Fuinneamh Inathnuaite

Cé go bhfuil an araíocht a bheadh sa talmhaíocht maidir le fuinneamh inathnuaite á scrúdú i gcónaí, is léir cheana féin go bhfuil buntáiste shuntasach le baint as an bhforaoiseacht.  Táthar go fóill ag brath in Éirinn ar an importáil maidir le 87% den fhuinneamh.  D’fhonn claochlú ina chás sin, tá tionscnamh curtha ar siúl ag an Aire Cumarsáide, Mara agus Acmhainní Nádúrtha trína gcuirfear leis an úsáid as teicneolaíocht maidir le fuinneamh inathnuaite agus leictreachas á chur ar fáil.  De réir an tionscnaimh sin, tiocfaidh ardú maidir leis an leictreachas a ghintear ó fhoinsí inathnuaite ó 5.2% sa bhliain 2004 go dtí 13.2% faoin mbliain 2010.  Tá tábhacht mhór le breosla adhmaid i monarchana Teasa agus Cumhachta in éineacht (TCÉ) maidir leis an sprioc sin a bhaint amach.  Is dócha gur maidir le teas a chur ar fáil is mó a bheidh leas as breosla adhmaid.  Tá scéim curtha ar siúl ag Sustainable Energy Ireland d’fhonn treisiú le coirí slisadhmaid ar scála tráchtála idir 100 kW agus 1,000 kW ina n-úsáidtear lón adhmaid ina phíosaí beaga.

Bunaithe ar oiread na bhforaoisí a cuireadh ó lár na 1980idí, tiocfaidh ardú ar thoradh tanúchán foraoiseachta sa slabhra soláthair fuinnimh náisiúnta ó 0.2 PJ (Peta Joules) sa bhliain 2006 go dtí 2.0 PJ sa bhliain 2020.  Is comhartha sin freisin ar an gcion tábhachta a d’fhéadfadh bheith leis an bhforaoiseacht maidir le riachtanais fuinnimh san am atá ag teacht. 

Tugtar cuntas gairid in Aguisín V maidir le cás an fhuinnimh inathnuaite in Éirinn. 

Cúrsaí Socheacnamaíochta

An Straitéis Náisiúnta Spáis

Glacadh le Straitéis Náisiúnta Spáis (SNS) sa bhliain 2002 mar chuid den Phlean Forbartha Náisiúnta 2000 – 2006.  Is creat pleanála fiche bliain an SNS d’fhonn forbairt fhisiciúil, eacnamaíochta agus shóisialta níos cothroime a chothú ar fud na réigiún agus na gceantar éagsúla.  Tá an infheistíocht infrastruchtúir agus eacnamaíochta faoin SNS dírithe ar chathracha agus bailte tairsigh agus moil a thabhairt chun cinn i réigiúin éagsúla.  I measc na nithe a dtugtar tús áite dóibh faoin SNS maidir le ceantair thuaithe, tá an gá le hinfrastruchtúr oiriúnach pobail, deiseanna eacnamaíochta a chur ar fáil agus an gá le breis áiseanna fóillíochta agus cultúir a thabhairt chun cinn.  Cuirfidh an Clár Forbartha Pobail leis an SNS trí dhíriú ar na réimsí tuaithe ar fad nach dtagann faoi scáth an SNS.  Tá 59% de dhaonra na tíre sna ceantair sin, mar is léir ó Thábla 6 in Aguisín I.  Beidh roinnt bheag bailte beaga agus meánmhéide eile nach dtagann le sainmhíniú an OECD ar cheantar tuaithe, i.e. níos lú ná 150 duine/km2 i gceist leis na cláir tuaithe i gcónaí.  Tá go leor de na bailte sin suite i ngar do mhórcheantar Bhaile Átha Cliath agus tá siad i mbaol mór dá réir sin ón leathnú uirbeach.  Tá an chuid eile acu suite i gceantair tábhachtacha ó thaobh an réigiúin ina bhfuil siad agus ina bhfuil seasmhacht an daonra ina ceist mórthábhachta.

Cuirtear síos sa SNS ar chúig mhórchineál ceantair thuaithe in Éirinn:

1. Ceantair atá i riocht maith – sa Deisceart agus san Oirthear den chuid is mó – áit a bhfuil an talmhaíocht i dtreis i gcónaí, níos mó ná 30% den lucht saothair ag obair i mbun talmhaíocht príomhtháirgíochta i gcónaí, ach áit a bhfuil brú mór maidir le forbraíocht agus bagairt do roinnt ionad faoin tuath.  Tá go leor de na hionaid sin imuirbeach ó chineál agus is iontu atá an dlús is airde daonra sa chineál seo ceantair, níos mó ná 40 duine / km2.

2. Ceantair atá ar thob athrú – páirteanna go leor den Deisceart agus den Oirthear san áireamh chomh maith le háiteanna i Lár Tíre, i réigiún na Teorann, sa Deisceart agus san Iarthar mar a bhfuil titim ag tosú ag teacht ar an daonra agus ar an bhfostaíocht sa talmhaíocht agus gá le malairt fostaíochta.  Tréith de chuid na gceantair seo gur iontu atá an leibhéal féinfhostaíochta taobh amuigh den talmhaíocht is ísle, 13% den lucht saothair atá ar fáil iontu.

3. Ceantair laga – lena n-áirítear ceantair níos faide siar sa Réigiún Lár Tíre, réimsí áirithe de réigiún an Teorann agus réimsí intíre den chuid is mó san Iarthar.  Tá titim suntasach ar an daonra sna ceantair seo agus níos mó ná 15% de dhaonra iomlán an cheantair a bhfuil 65 bliain d’aois slán acu.

4. Ceantair iargúlta – réimsí de chósta an iarthair agus cuid de na hoileáin san áireamh.  Gné shuntasach maidir leis na ceantair seo gur iontu atá an sciar is airde d’oibrithe mná páirtaimseartha, 29% de na mná ar fad atá ag obair.

5. Ceantair shainiúla ó thaobh cultúir lena mbaineann cuid mhór éagsúlachta – réimsí le cósta an iarthair agus an Ghaeltacht san áireamh a bhfuil oidhreacht shainiúil chultúir agus fiúntas taitneamhachta ag baint leo.  Mar gheall ar an scaipeadh forleathan atá orthu ar fud na gceantair eile, tá cásanna ann arb í an iargúltacht is mó i gceist ó thaobh cúrsaí socheacnamaíochta agus cásanna eile ina bhfuil an brú a bhaineann le ceantair imuirbeacha.  

Tá timpeall an réimse céanna talún faoi seach faoin gcéad trí chineál ceantair sin, thart ar an gceathrú cuid an ceann den réimse tuaithe iomlán arna thomhas de réir na Toghroinne Ceantair.  Tá an dá cheantar eile ar chóméid lena chéile a bheag nó a mhór ach is lú ná 20% de réimse tuaithe na hÉireann atá fúthu, arna n-áireamh in éineacht.  Baineann réimse a rangaítear mar réimse imuirbeach le gach ceantar acu.  Is coitianta an cineál sin ceantair sa chéad dá cheantar tuaithe ná sa chuid eile agus is i gceantar dá leithéid atá díreach faoi 30% de dhaonra na tuaithe sa tír ar fad ina gcónaí.

Pátrúin maidir leis an Daonra

Tugtar le fios leis an daonáireamh náisiúnta is deireanaí gur tháinig ardú ar dhaonra na tíre ó 3.9 milliún duine sa bhliain 2002 go dtí 4.2 milliún sa bhliain 2006, ardú 8.2%.  I gceantair uirbeacha agus leis an gcósta thoir ba géire an ráta ardaithe.  Tharla, le linn an fhoráis, breis dlúis faoin daonra i gcnuasbhailte le conairí tráchta nuafheabhsaithe idir na cathracha is mó agus thart ar bhailte réigiúnacha.

Tá measta ag an Lár-Oifig Staidrimh go mbeidh daonra náisiúnta 5 mhilliún duine ar fáil faoin mbliain 2021.  B’ionann sin agus ardú 29% ar an daonra a tuairiscíodh don bhliain 2002.  Tá éagothromaíocht á thuar ina dhiaidh sin féin maidir leis na réigiúin agus meastar gur le cósta an oirthir a thiocfaidh 45% den fhorás agus nach mbainfidh níos mó ná 12% den fhorás measta le Réigiún an Iarthair (NUTS III).

Sa bhliain 2002, bhí 40% den lucht cónaithe faoin tuath ag taisteal ag an obair agus ardú faoin bhfigiúr sin.  Tá ardú suntasach tagtha ar líon na ndaoine sna cuar-réimsí is faide amach thart ar mhórionaid uirbeacha agus leis na bealaí tráchta idir na cathracha, a dhéanann taisteal fada (50km nó níos faide) ag an obair.  Ní mór, d’fhonn pobail a chaomhnú ina gceantair féin, teacht a bheith ar dheiseanna fostaíochta, na gnáthsheirbhísí a bheith ar fáil go háitiúil agus an t-infrastruchtúr fóillíochta agus cultúir a bheith dóthanach. 

Ceantair nach Láidir an Bonn faoin Daonra iontu

Beart mórthábhachta eile an gá atá leis an titim sa daonra i gceantair thuaithe ar an iargúil a stopadh.  I rith na tréimhse 1926 – 2002, tharla titim níos mó ná 50% sa daonra i réimsí suntasacha de cheantracha tuaithe ar leibhéal an riaracháin áitiúil in 18 de na 26 contae.  Tá le tuiscint ó obair thaighde le gairid faoi phátrúin maidir leis an daonra in Éirinn go bhfuil suas le 30% de na daoine a chónaíonn faoin tuath ina gcónaí i gceantair a ndeirtear fúthú nach láidir an bonn atá faoin daonra iontu agus gur ag cúngú dá réir atá an bonn eacnamaíochta a bheadh fúthu (tugtar mionsonraí in Aguisín 1).

Eacnamaíocht na Tuaithe agus Pátrúin Fostaíochta

Réigiúin tuaithe den chuid is mó réigiúin na hÉireann – bailte beaga agus meánmhéide margaidh, sráidbhailte agus an taobh tíre oscailte is tréith dóibh.  Ceann de na deacrachtaí bunúsacha is mó atá roimh eacnamaíocht na tuaithe an tionchar atá ag an athstruchtúrú faoin talmhaíocht agus faoin tionsclaíocht traidisiúnta agus an gá dá réir atá le breis éagsúlachta agus forás faoi réimsí eile seachas an fheirmeoireacht d’eacnamaíocht na tuaithe.  Tá tábhacht i bhfad níos mó leis an déantúsaíocht i gceantair thuaithe – 17% den fhostaíocht sna ceantair sin i gcodarsnacht le 12% i gceantair eile bunaithe ar shonraí ó Dhaonáireamh na bliana 2002 – agus táthar ag tuar go dtiocfaidh ísliú ar an bhfostaíocht san earnáil sin.

Is moille go mór an biseach i gcúrsaí eacnamaíochta ag dul i gcion ar earnáil na déantúsaíochta a bhfuil oiread sin suntais léi in eacnamaíochta na tuaithe.  Fágann sin go mbeadh le tuiscint, nuair a chuirtear san áireamh gur sealadach ó chineál an borradh atá faoin tógáil, gur gá bonn a chur faoi bhuanaíocht fhadtéarmach an fhoráis atá faoin bhfostaíocht faoin tuath faoi láthair le réimse tionscnamh níos leithne maidir le fostaíocht a chruthú.  Tá deacrachtaí tromchúiseacha á gcur roimh an turasóireacht faoin tuath, réimse fada cuid mhór den fhostaíocht faoin tuath ag brath air.  Is léir an gá le turasóireacht atá cothrom ó thaobh na réigiún de ón gclaonadh atá anois ag turasóirí cloí le mórcheantar Bhaile Átha Cliath agus réigiún an oirthir
.

Nuair a scrúdaítear an neamhréir idir réigiúin de réir an Oll-Luacha Breise in aghaidh an duine, feictear gur leathnaíodh an difríocht maidir le OLB in aghaidh an duine idir na réigiúin TLTI agus D&O gach bliain i rith na tréimhse idir 1996 agus 2004.  Faoin mbliain 2004, b’ionann an OLB in aghaidh an duine sa réigiún TLTI de réir na bPraghasanna Bunúsacha agus 72% den mheánleibhéal ar fud an stáit, laghdú ó 77% sa bhliain 1996 agus cé gur sa réigiún sin a bhí beagán le cois 25% de na hoibrithe, ba lú ná 20% den OLB a tháinig as.

Pátrúin maidir le Fostaíocht taobh amuigh den Fheirm

Gné shuntasach de na pátrúin faoin bhfeirmeoireacht atá ag teacht i dtreis an t-ardú ar líon na bhfeirmeoirí “páirtaimseartha”.  Sa bhliain 1991, luaigh 73.4% de na feirmeoirí “obair feirme” ar an t-aon obair acu agus bhí obair eile (mionobair nó tromobair) ar bun ag an bhfuílleach, 26.6%. Is léir pátrún arb í an fheirmeoireacht pháirtaimseartha, mar a thugtar go coitianta air, a bheith de thoradh air ó shonraí sealadacha de chuid na Lár-Oifige Staidrimh maidir leis an mbliain 2005.  Dá réir sin ba í an fheirmeoireacht an t-aon obair amháin ar 74,200, nó  56%, de na sealbhóirí gabháltais. Bhí obair eile chomh maith leis an bhfeirmeoireacht, ar mhaithe le mionchuid den ioncam nó tromchuid an ioncaim, ar na 57,100 feirmeoir eile (44%). 
Is léir ar an Áireamh is deireanaí maidir leis an Talmhaíocht, a rinneadh sa bhliain 2000, go bhfuil beartaíocht seachas beartaíocht talmhaíochta ar siúl ar bheagán faoi 5% de na feirmeacha (6996). Seo a leanas an briseadh síos ar an ollfhigiúr sin: 

Foraoiseacht


2,849 feirm

Turasóireacht Feirme

1,240 feirm

Beartaíocht Fóillíochta
374 feirm

Ceardaíocht ag baile

173 feirm

Eile



2,871 feirm

I measc na dtáscairí fiúntacha maidir le heacnamaíocht shóisialta na tuaithe, tá an méid seo a leanas:  

· Tá 44% de na feirmeoirí a bhfuil teacht isteach eile acu (mion-ioncam nó trom-ioncam) i réimsí eile d’eacnamaíocht na tuaithe seachas an talmhaíocht 

· Tá an sciar de dhaonra na tíre, 4%, a bhfuil ceangal DSL bhanda leathan acu leis an idirlíon go mór faoin meánleibhéal ar fud an AE  

· Tá breis scóip ann maidir le buntáiste ag eacnamaíocht na tuaithe as earnáil na seirbhísí, a bhfuil OLB de 56% den mheánleibhéal náisiúnta ag baint léi faoi láthair 

Leagtar amach sonraí táscacha níos géire maidir leis an gCaibidil seo in Aguisín VI.

Caibidil 2

An Straitéis Ghinearálta, Aistriú Bhearta Tús Áite an Phobail agus Socrú an Oird Tábhachta Náisiúnta

Réamhrá
Sa Pháipéar Bán maidir le forbairt na tuaithe a foilsíodh sa bhliain 1999, threisigh Rialtas na hÉireann leis an dúthracht maidir le riocht maith eacnamaíochta agus sóisialta phobal na tuaithe a chinntiú.  Deimhníodh go mb’ionann an clár beartais agus gach polasaí agus beart de chuid an Rialtais lena ndírítear ar chás fisiciúil, eacnamaíochta agus sóisialta na ndaoine a bhfuil cónaí orthu i gceantair thuaithe a fheabhsú.  D’fhéachfaí, trí na polasaithe, leis an mbealach a réiteach d’fhorbairt réigiúnach chothrom inbhuanaithe agus le dul i ngleic ag an am céanna le ceisteanna mar gheall ar bhochtaineacht agus soicheall sóisialta; bhí béim air sin sa Pháipéar Bán.
Baineann an méid sin thuas le hábhar ar dhá chúis.  Ar an gcéad dul síos, is faoi anáil aisling an Pháipéir Bháin a ceapadh, agus a cheapfar i gcónaí, an polasaí maidir le forbairt na tuaithe.  Ar an dara ní, is den tábhacht an tuiscint go mbíonn tionchar ag réimsí éagsúla (iompar, comhshaol, etc.) ar fhorbairt na tuaithe.   Cé go bhfuil an straitéis seo bunaithe ar chreat an AE maidir le forbairt na tuaithe, ní foláir a thuiscint go mbíonn tionchar á imirt ag nithe eile agus nach mór comhlántacht eatarthu.

An Straitéis Ghinearálta

Is é dearcadh na hÉireann go bhfuil an t-ord tábhachta a leagadh amach ag leibhéal an AE ag teacht le hord tábhachta na hÉireann.  I gcás earnáil na talmhaíochta agus an bhia, tá an Plean Gníomhaíochta Agraifhís 2015 bunaithe ar aisling d’earnáil lán iomaíochta dírithe ar an tomhaltóir.  Tá an acmhainn iomaíochta ar phríomhchuspóirí an phlean.  Dá réir sin, díreofar an cúnamh a thugtar faoin bplean seo ar athstruchtúrú agus ar nuachóiriúchán ar na feirmeacha.  Tuigtear nach mór féachaint leis an gcur chuige saindírithe tráchtála seo a thabhairt i gcrích ar bhealach den inmharthanacht ó thaobh cúrsaí eacnamaíochta, comhshaoil agus sóisialta de.  Luaitear in “Samhailchóras talmhaíochta na hEorpa” an acmhainn atá san earnáil cur le cuspóirí forleathana i gcúrsaí comhshaoil agus sóisialta.  Sa chomhthéacs sin, tá i gceist ag Éirinn cur leis an rath a bhí ar na bearta reatha maidir leis an talmhaíocht agus an comhshaol agus le ceantair is lú fabhair.  I gcás ghné níos forleithne na tuaithe – éagsúlacht/caighdeán an tsaoil – i measc na mbeart tús áite, beidh éagsúlacht ar an bhfeirm; turasóireacht tuaithe agus talmhaíochta; fiontraíocht faoin tuath; infrastruchtúr cultúir agus fóillíochta a chur ar fáil; tionscnaimh de chuid in phobail i réimsí ar nós cúrsaí fuinnimh agus an teacht ar TE; feabhsú sráidbhailte agus an taobh tíre agus an caomhnúchán ar oidhreacht na tuaithe agus ar an oidhreacht chultúir. 

Is í an leithroinnt tháscach de réir céatadáin ar acmhainní arna gcomh-mhaoiniú ag an AE idir na trí bheart tús áite ag an AE:

acmhainn iomaíochta 10%; cúrsaí comhshaoil 80%; éagsúlacht/caighdeán an tsaoil 10%.

Coinneofar siar 10% de na hacmhainní arna gcomh-mhaoiniú ag an AE le haghaidh bearta a chuirtear i bhfeidhm trí chur chuige Leader.  Is ionann an méid sin agus an céatadán táscach a leithdháiltear i leith bheart tús áite na héagsúlachta agus chaighdeán an tsaoil. 

Tugtar an méid seo a leanas san áireamh leis an leithroinnt sin: 

· Léirítear tionchar na talmhaíochta ar an gcomhshaol san anailís bhonnlíne.  Is den tábhacht é go dtreiseofaí oiread agus is féidir leis an tionchar sin agus go gcúiteofaí feirmeoirí as na gnéithe dá gcuid fiontair a bhfuil leas ag an bpobal astu.  Tá súil cur leis an rath atá ar bhearta a bhaineann le hábhar faoi láthair agus dea-thoradh a thabhairt i gcrích i réimsí chaighdeán an uisce (talmhaíocht agus an comhshaol) agus na héagsúlachta (talmhaíocht agus an comhshaol, liúntais chúitimh i gceantair is lú fabhair).

· Tá béim i samhailchóras talmhaíochta na hEorpa ar an ról ilfheidhmeach agus ar an ngá atá le hinmharthanacht mar bhonn faoi fhorbairt.  Glactar leis an dearcadh sin in Éirinn agus meastar nach foláir na bearta a thuartar faoi Ais 2 a bheith mar bhonn treise le bearta a ndéantar soláthar dóibh i gcodanna eile de chreat Fhorbairt na Tuaithe.

· Tá talamh slán déanta den fhiúntas leis na bearta faoi Ais 2 agus comh-mhaoiniú ina leith á chur ar fáil cheana féin ag an AE.  Ó thaobh bhainistíocht agus rialú airgeadais de, tá ciall le mórchuid mhaoiniú an AE a chaitheamh leo.  Is suntasach an méid atá geallta maidir le hAis 2 agus a bheidh le tabhairt ar aghaidh ón mbabhta reatha.

· Tá an ciste maidir le hAis 2 dírithe ar fheabhsú an chomhshaoil ach tá gné eacnamaíochta leis chomh maith a bhaineann le réimsí eile freisin.  Tá tábhacht leis mar bhunús le bearta i réimsí eile, mar shampla éagsúlacht, turasóireacht talmhaíochta, etc.

· Beidh an cúnamh d’fheirmeoirmí maidir le cúrsaí comhshaoil dírithe faoin straitéis seo amháin ach beidh buntáiste maidir leis na bearta mórthábhachta eile ó pholasaithe a nglactar leo i réimsí taobh amuigh de shainréimse fhorbairt na tuaithe san AE a mbeidh dea-thoradh air maidir le riocht mhaith eacnamaíochta agus sóisialta na gceantar tuaithe. 

Ceangal le Clár Oibre Liospóin

D’aontaigh Éire i gClár Liospóin don Athchóiriúchán, a foilsíodh i mí Deireadh Fómhair 2005, leis an mbéim ar phoist agus ar fhorás.  Tá béim sa chlár freisin ar a thábhachtaí atá sé na cuspóirí maidir leis an gcothromas sóisialta agus forbairt atá inmharthana ó thaobh an chomhshaoil de a bhaint amach i ndáil lena chéile.  Luaitear iad seo a leanas mar bhearta príomhthábhachta taobh istigh de chomhthéacs macreacnamaíochta seasmhach:
· An acmhainn iomaíochta a chur chun cinn, a chaomhnú agus a fheabhsú. 

· Cur leis an infheistíocht sa Taighde agus san Fhorbairt, leis an acmhainn chuige agus an toradh a bhíonn air. 

· Níos mó nuála agus fiontraíochta a chothú ar fud earnáil na fiontraíochta. 

· Leanacht ag díriú ar an easpa maidir leis an infrastruchtúr fisiciúil, go háirithe in earnáil an iompair. 

· Leanacht ag tabhairt athchóiriú i bhfeidhm ar chúrsaí rialúcháin. 

· Cuidiú leis an soicheall sóisialta agus an fhorbairt inhmarthana.

Tagann an straitéis forbartha tuaithe faoi anáil Chlár Liospóin don Athchóiriúchán.  Cuirfidh sin leis an acmhainn iomaíochta in earnáil na talmhaíochta agus an bhia tríd an gcúnamh faoi Ais 1.  Cuirfear chomh maith le straitéis ghinearálta na hÉireann maidir leis an eolaíocht, an teicneolaíocht agus an nuáil a mhairfidh go dtí an bhliain 2013 agus a bhfuil gealltanas maidir le taighde agus forbairt i gcúrsaí talmhaíochta agus bia mar chuid de, ag díriú go háirithe ar thaighde maidir le táirgíocht talmhaíochta den tseasmhacht; ardchaighdeán bia, sábháilteacht bia agus an lón cothaithe; nuáil maidir le táirgí agus eacnamaíocht na tuaithe.  Déanfar forbairt inbhuanaithe a spreagadh leis na bearta a leagtar amach faoi Ais 2.  Maidir le hAis 3, beidh bearta trína ndírítear ar thaighde/nuáil agus forbairt, éagsúlach agus áiseanna cultúir/fóillíochta/pobail.  Chomh maith leis an acmhainn iomaíochta a chur chun cinn, beidh leas as bearta Ais 3 freisin i ndáil leis an soicheall sóisialta. 

Straitéis comhordaithe den chothromaíocht a bheidh sa straitéis forbartha tuaithe ina iomláine lena gcuirfear forás, forbairt inmharthana agus cothromas sóisialta chun cinn.  Beidh sé ag teacht dá réir sin le clár oibre Liospóin agus le clár athchóiriúcháin na hÉireann a bhaineann leis sin.

Teacht le Treoirlínte Straitéiseacha an AE 

Maidir le hAis 1, éilítear faoin treoirlíne a bhaineann le hábhar gur cheart acmhainní a dhíriú ar aistriú eolais, nuachóiriúchán, nuáil agus ardchaighdeán mar bhearta tús áite in earnáil an bhia agus ar na hearnálacha tús áite maidir le hinfheistiú caipitil fhisiciúil agus phearsanra.  Díreofar trí bhearta éagsúla díobh siúd atá molta ar ábhar na treoirlíne sin.  Tá na bearta a bhaineann le bonn a chur faoi fheirmeoirí óga, oiliúint agus luathscor dírithe ar fheabhsú na hacmhainne pearsanra.  Cuirfear cúnamh ar fáil leis na bearta sin maidir le hathstruchtúr ar an talmhaíocht in Éirinn.  Tabharfar spreagadh do dhaoine óga atá ag tosú ar an bhfeirmeoireacht agus cuideoidh sin leis an míbhuntáiste a d’fheicfí i gcomparáid le hearnálacha eile a thabhairt isteach.  Cuideofar le hearnáil na talmhaíochta agus an bhia dul in oiriúint don mhargadh luath-athraitheach leis an infheistíocht sa chaipiteal fisiciúil.  Tabharfar an acmhainn fhisiciúil chun cinn leis an gcúnamh maidir le nuachóiriúchán ar fheirmeacha agus beidh feabhas dá réir ar an acmhainn iomaíochta. 

Maidir le hAis 2, tá an bhéim ar fheabhs maidir le hacmhainní nádúrtha agus an taobh tíre.  Táthar ag dul i ngleic leis an mbeart tús áite sin leis na bearta atá i gceist anseo – cúrsaí talmhaíochta agus comhshaoil agus cúnamh d’fheirmeoirí i gceantair is lú fabhair.  Tabharfaidh an beart maidir le cúrsaí talmhaíochta agus comhshaoil cosaint don bhithéagsúlacht agus don taobh tíre talmhaíochta den seanchineál agus treiseofar leis an rath seanbhunaithe atá faoi REPS.  Cuirfear an úsáid leanúnach as an talamh a shaothraítear chun cinn leis an gcúnamh do cheantracha is lú fabhair agus caomhnófar an taobh tíre dá bharr sin chomh maith le maith a dhéanamh ó thaobh cúrsaí inmharthanachta.

Maidir le hAis 3, díreofar go sonrach ar an aidhm fíorthábhachta maidir le deiseanna fostaíochta a chruthú tríd an mbeart maidir le fiontraíocht faoin tuath agus beidh cúnamh freisin ó na bearta táscacha eile ar fad e.g. anailís agus forbairt, breis éagsúlachta ar an bhfeirm, bearta maidir le turasóireacht tuaithe agus feirme agus úsáid as TEC.  Cuirfear go  mór le caighdeán an tsaoil i gceantair thuaithe leis an bhfeabhsúchán ar shráidbhailte chomh maith le caomhnúchán ar oidhreacht na tuaithe agus áiseanna cultúir agus fóillíochta a chur ar fáil.  Rachfar i ngleic arís leis an soicheall sóisialta a chur chun chinn agus le díriú ar mhná, dhaoine óga agus ghrúpaí mionlaigh trí chomhaltacht na ngrúpaí áitiúla beartaíochta a úsáidtear chun bearta faoi Ais 3, agus faoi ais Leader, a thabhairt i gcrích. 

Caibidil 3

An Straitéis maidir le gach ais, spriocanna cainníochta agus na haidhmeanna agus na táscairí a úsáidfear san áireamh

1.0  An Acmhainn Iomaíochta

Tá athruithe móra ag imirt ar earnáil na talmhaíochta agus an bhia.  Ina measc sin, tá an t-athrú go dtí íocaíochtaí díchúplaithe i bpolasaí an AE, an iomaíocht bhreise sa mhargadh, athruithe sa stíl mhaireachtála, breis suntais le T&F agus le teicneolaíocht, agus athrú i roghanna bia agus sa leagan amach ar fheirmeoireacht agus ar mhiondíolachán.  D’fhonn freastal do na hathruithe sin, ní mór dóibh siúd san earnáil bheith níos géire san iomaíocht, níos bisiúla sa nuáil agus níos dírithe ar an tomhaltóir.  Seo a leanas na bearta atá i gceist ina fhianaise sin faoi scáth Ais 1.  Is ionann an leithroinnt airgid iomlán i leith Ais 1 agus €580 milliún (€234 milliún EAFRD agus €346 milliún ón státchiste).     

1.1 Feabhas ó thaobh struchtúir

Tá struchtúr aoise nach maith, mar aon le leibhéal íseal den oideachas chuí ar chuid mór feirmeoirí, sonraithe mar chonstaic ó thaobh an struchtúir de roimh thalmhaíocht na hÉireann a thabhairt chun cinn.  Tabharfar dhá bheart i bhfeidhm a chuirfidh le chéile d’fhonn athchóiriú struchtúir leanúnach a chothú in earnáil na talmhaíochta agus cur dá réir sin leis an acmhainn iomaíochta agus marthanachta. 

Nuair atá brú leanúnach ar na feirmeoirí an mharthanacht a chaomhnú agus géarú leis an acmhainn iomaíochta, is den mhórthábhacht i gcónaí, i ndáil lena bhfuil i gcinniúint na hearnála go fadtéarmach, go meallfaí daoine óga oilte isteach i réimse na feirmeoireachta.  Cuirfear cúnamh ar fáil dá bhrí sin chun bonn a chur faoi fheirmeoirí óga agus athnuachan leanúnach ar ghairm na feirmeoireachta a chothú.  Beidh beart ag dul leis an gcúnamh sin a réiteoidh an bealach don luathscor ag feirmeoirí agus oibrithe feirme scothaosta d’fhonn deiseanna a chruthú d’fheirmeoirí níos óige tosú ar an bhfeirmeoireacht nó cur lena gcuid gabháltas. 

Is ionann an leithroinnt airgid iomlán i leith na mbeart sin agus €580 milliún (€234 milliún EAFRD agus €346 milliún ón státchiste).  

1.2 Táscairí agus Spriocanna

Leagtar amach go hachomair sa tábla seo a leanas an riocht bonnlíne agus na spriocanna maidir le hAis 1. 

	Táscaire
	Tomhas


	Bonnlíne
	Sprioc

	Oiliúint agus Oideachas sa Talmhaíocht
	% de na feirmeoirí a bhfuil oideachas bunúsach iomlán orthu i gcúrsaí talmhaíochta 
	Gnóthúchán oideachais meánleibhéil nó ardleibhéil a bheith bainte amach ag 35.9% de na hoibrithe feirmeoireachta, iascaireachta agus foraoiseachta 

Cúrsa oideachais tríú leibhéal de chineál éigin a bheith déanta ag 10% de na hoibrithe feirmeoireachta, iascaireachta agus foraoiseachta
	38%

14%

	Struchtúr aoise lucht talmhaíochta
	Cóimheas: feirmeoirí faoi 35 bliain d’aois : feirmeoirí 55 bliain d’aois nó os a chionn 
	0.26
	0.15

	Táirgiúlacht an tsaothair i réimse na talmhaíochta
	An t-oll-luach breise in aghaidh an aonaid oibre bhliantúil (OLB/AOB)


	€19,515  OLB in aghaidh an AOB


	Ardú

	Táirgiúlacht maidir leis an saothar i dtionscal an bhia
	An t-oll-luach breise in aghaidh an duine a fhostaítear i dtionscal an bhia, na dí agus an tobac


	€156,224
	Ardú

	Táirgiúlacht maidir leis an saothar i réimse na foraoiseachta


	An t-oll-luach breise in aghaidh an duine a fhostaítear i dtionscal na foraoiseachta (euro)
	€49,047 
	Ardú


2.0 Feabhas ar an gComhshaol agus ar an Taobh Tíre

Ní féidir ligean don bhéim ar earnáil talmhaíochta agus bia atá iniomaíochta agus dírithe ar an tomhaltóir bheith dochrach do chúrsaí comhshaoil ná don taobh tíre.  Tá ról cinniúnach ag lucht talmhaíochta sa soláthar ar “earraí poiblí” nach mbeadh a ndóthain díobh ar fáil murach iad.  Mar a leagtar amach thíos, tá rún cur leis na bearta atá á ndéanamh faoi láthair agus a bhfuil an rath orthu. 

Is ionann an leithroinnt airgid iomlán i leith Ais 2 agus €4,767 milliún (€1,861 milliún EAFRD agus €2,905 milliún ón státchiste).

2.1 Liúntais Chúitimh sna Ceantair is Lú Fabhair

Leanfar le scéim na liúntas cúitimh.  Cothaítear leis an úsáid inmharthana as talamh insaothraithe sna ceantair is lú fabhair agus tugtar san áireamh na coinníollacha maidir

le cosaint don chomhshaol.  Cinntítear leis an scéim go leantar ag saothrú na talún agus cuidíonn sin leis an taobh tíre a chaomhnú.  Sna Ceantair is Lú Fabhair, is iondúil gur feirmeoireacht neamhdhian bunaithe ar fhéarach cineál na talmhaíochta agus gur táirgeadh beithíoch agus caorach is mó a dhéantar.

Tá roghnaithe ag Éirinn díchúpláil iomlán a dhéanamh maidir le híocaíochtaí díreacha agus an táirgíocht le héifeacht ón 1 Eanáir 2005 agus tá laghdú ginearálta ar leibhéal dlúis an stoic á thuar.  Is é is dócha, dá bhrí sin, gur lú arís an brú a bheidh á chur ar an gcomhshaol agus ar an mbithéagsúlacht sna Ceantair is Lú Fabhair mar a bhfuil an chuid is mó den talmhaíocht neamhdhian cheana féin.  Cuirfear arís leis an gcosaint don chomhshaol agus le feabhsú an taobh tíre de bharr croschomhlíonadh á chur i bhfeidhm le héifeacht ó 2007 le Scéim an Liúntais Chúitimh (an coinníoll go gcoinnítear an talamh i riocht mhaith ó thaobh talmhaíochta agus cúrsaí comhshaoil de san áireamh) agus bainfear amach caighdeáin arda maidir le sábháilteacht bia agus sláinte agus leas ainmhithe chomh maith. 

Is ionann an leithroinnt airgid iomlán i ndáil leis an mbeart sin agus €1,799 milliún (€671 milliún EAFRD agus €1,128 milliún ón státchiste).  

2.2 Scéim Chosanta Chomhshaol na Tuaithe (REPS) / Natura 2000

Cuirfear an Scéim i bhfeidhm sa chaoi agus go gcuirtear leis an rath a bhí ar bheartaíocht na tréimhse 2000-2006.  Déanfar íocaíocht le feirmeoirí a thugann, ar bhonn deonach, faoi bhearta ar mhaithe leis an gcomhshaol a théann níos faide ná na coinníollacha éigeantacha maidir leis an gcomhshaol faoi reachtaíocht na tíre nó an AE (na coinníollacha ar fad san áireamh maidir le cros-chomhlíonadh faoi Scéim na hÍocaíochta Aonair).  Bainfidh na híocaíochtaí faoin scéim leis na costais breise agus leis an ioncam a shéantar ar fheirmeoirí mar gheall ar na bearta a dtugtar fúthu.

Déanfar athbhreithniú ar na roghanna reatha maidir leis an mbithéagsúlacht faoin scéim nua agus cuirfear le réimse na roghanna atá ar fáil.  Molfar bearta comhlántacha eile chomh maith.  Féachfar, agus bearta comhlántacha nua agus roghanna nua maidir leis an mbithéagsúlacht á leagan amach i gcás na hÉireann, le buntáiste maidir le hathrú aeráide, caighdeán uisce agus an bhithéagsúlacht a thabhairt i gcrích.

Tharlódh leis an díchúpláil idir íocaíochtaí díreach agus an táirgíocht, chomh maith leis an mborradh faoi eacnamaíocht na hÉireann taobh amuigh den fheirmeoireacht, go mbeadh de chontúirt ann – go háirithe sna háiteanna sin in Éirinn is tréine an bhithéagsúlacht – go lagfadh go leor feirmeoirí oiread sin ar obair na feirmeoireachta agus gurb é tionchar na míbhuntáiste a bheadh ar an gcomhshaol.  Cé go maolófar ar thionchar na ngnéithe sin ar fheirmeacha úinéara aonair leis na coinníollacha cros-chomhlíonta i ndáil le Scéim na hÍocaíochta Aonair, beidh sé i bhfad níos deacra, ó thaobh praiticiúlachta de, an tréigean nó an páirt-tréigean a sheachaint i gcás talamh coimín (a tharlaíonn den chuid is mó sna Ceantair is Lú Fabhair).  Tiocfaidh REPS mar sin leis an mbeart maidir le Liúntais Chúitimh trí choinníollacha áirithe a bheith ag dul leis d’fhonn an tearciníor agus tréigean na talún a sheachaint.

Leagadh an Scéim Natura amach d’fhonn cúiteamh a thabhairt d’fheirmeoirí a bhfuil talamh insaothraithe acu i suíomhanna a dheimhnítear faoi Natura 2000 i ngeall ar na srianta éigeantacha a théann leis an deimhniúchán sin.  Tá de choinníoll leis go gcuireann gach duine atá páirteach ann plean bainistíochta i bhfeidhm ina leagtar amach an obair fheirme a thagann le cosaint an tsuímh.
Is ionann an leithroinnt airgid i ndáil leis an mbeart seo agus €2,968 milliún (€1,369 milliún EAFRD agus €1,599 milliún ón státchiste).

2.3 Táscairí agus Spriocanna

Leagtar amach go hachomair sa tábla seo a leanas an riocht bonnlíne agus na spriocanna maidir le hAis 2.

	Táscaire
	Tomhas
	Bonnlíne
	Sprioc

	Bithéagsúlacht: Líon na n-éan ar thalamh feirme 
	An pátrún maidir le líon an éanlaith ar thalamh feirme in aghaidh an innéacsa 
	95.9

Innéacs 2000=100
	100

	Bithéagsúlacht: Limistéir Feirmeoireachta Ardfhiúntais ó thaobh an Dúlra
	UAA Limistéir Feirmeoireachta Ardfhiúntais ó thaobh an Dúlra 
	1.1 milliún heicteár
	1.1 milliún

heicteár

	Caighdeán an Uisce: Ollchothromaíocht Cothaitheach
	Farrasbarr nitrigine de réir kg/heicteár
	83kg/heicteár
	75kg/heicteár

	Athrú Aeráide: An táirgíocht ar fhuinneamh in-athnuaite ó chúrsaí talmhaíochta agus foraoiseachta
	An táirgíocht ar fhuinneamh in-athnuaite ó bhithmhais
	145 kToe
	370kToe

	Foraoiseacht: An t-achar a dheimhnítear bheith faoi fhoraoiseacht
	Líon heicteár faoi churadóireacht crann
	10.29% den talamh
	11.29% den talamh

	An Ithir: Ceantair ina bhfuil baol ó chreimeadh ithreach
	Tonna/heicteár/bliana
	0.16
	*0.16

	An Ithir: Feirmeoireacht Orgánach
	UAA arna shaothrú le feirmeoireacht orgánach (na mílte heicteár)
	37.5
	220

	Athrú Aeráide: Astaíocht Ghás Ceaptha Teasa mar gheall ar thalmhaíocht
	Astaíocht meatáin agus ocsaíde nítriúla mar gheall ar thalmhaíocht arna thomhas de réir chomhionann CO2 de réir 1000t  
	Meatán:         11,398 

Ocsaíd Nítriúil:  7,584


	9,791

6,625

	
	
	
	


3.0 Caighdeán an tSaoil i gCeantair thuaithe agus Spreagadh na hÉagsúlachta sa Bheartaíocht Eacnamaíochta

Tá an phróifíl náisiúnta ó thaobh eacnamaíochta, spáis agus déimeagrafaíochta a leagtar amach sa chéad chaibidil ina chomhthéacs don ord tábhachta a leagtar amach maidir le hais 3.  Beidh difríocht shuntasach idir ord tábhachta na gcuspóirí éagsúla agus na mbeart dá réir i ndáil le ceantair imuirbeacha agus ceantair thuaithe is mó ar iargúil.  Socróidh na Grúpaí Áitiúla Beartaíochta ar scóip agus ar thiomsú na mbeart a roghnaítear chun dul i ngleic le ceisteanna mórthábhachta go háitiúil.  Tá ceangal dlúth ag an gcothromaíocht idir bearta eacnamaíochta agus cúnamh maidir le caighdeán an tsaoil agus na bearta cúnta náisiúnta maidir le ceantair thuaithe a thagann faoin Scéim Shóisialta Tuaithe agus faoin gclár CLÁR d’fhonn feabhas maidir le fáil ar sheirbhísí faoin tuath, leis an infrastruchtúr faoin tuath agus d’fhonn deiseanna ioncaim a bheith ag feirmeoirí.

Tabharfar na bearta uilig a luaitear faoi ais 3 i gcrích trí mhodh oibre Leader.  Sásófar leis na bearta sin cuspóir ais 3 maidir le caighdeán an tsaoil i gceantair thuaithe a fheabhsú agus an éagsúlacht a spreagadh in eacnamaíocht na tuaithe trí: 

· Cur leis an mbeartaíocht eacnamaíochta agus leis na rátaí fostaíochta in eacnamaíocht forleathan na tuaithe tríd an éagsúlacht ar fheirmeacha, maidir le beartaíocht seachas obair thalmhaíochta, a chur chun cinn

· Cuidiú le miontionscadail fiontraíochta a chur ar bun agus a thabhairt chun cinn in eacnamaíocht fhorleathan na tuaithe

· Turasóireacht a spreagadh faoin tuath trí fhorbairt inbhuanaithe a dhéanamh ar acmhainní nádúrtha agus ar oidhreacht chultúir agus nádúrtha na hÉireann 

· Feabhas a chur ar an teacht ar sheirbhísí bunúsacha ag daoine a bhfuil cónaí faoin tuath orthu trí, mar shampla, dul i ngleic leis an easpa i gcás áiseanna caitheamh aimsire.

· Athbheochan a dhéanamh ar shráidbhailte agus ar na limistéir máguaird trí chur leis an acmhainn eacnamaíochta iontu agus le caighdeán an tsaoil 

· Caomhnúchán, athchóiriúchán agus feabhsúchán maidir leis an oidhreacht nadúrtha agus an oidhreacht foirgníochta

· Beart oiliúna agus eolais dóibh siúd atá gníomhach i mbeartaíocht eacnamaíochta sna réimsí a thagann faoi ais 3 

· beart maidir le scileanna a fhoghlaim agus a chur i ngníomh d’fhonn straitéis forbartha áitiúil a ullmhú agus a chur i bhfeidhm 

· straitéisí forbartha áitiúla a chur i bhfeidhm

· tograí comhoibre a chur i bhfeidhm 
· an grúpa áitiúil beartaíochta a rith, scileanna a fhoghlaim agus beocht a chur sa cheantar

Is ionann an leithroinnt airgid i ndáil le Ais 3 agus le Ais 4 agus €425 milliún (€234 milliún EAFRD agus €191 milliún ón státchiste) agus tugtar san áireamh leis sin €95.53 milliún (€52.53 milliún EAFRD agus €43.00 milliún ón státchiste) maidir le forbairt ar Straitéisí Áitiúla, riarachán agus an beart comhoibre faoi Ais 4.

3.1 Táscairí agus Spriocanna

Leagtar amach go hachomair sa tábla seo a leanas an riocht bonnlíne agus na spriocanna maidir le hAis 3.

	Táscaire
	Tomhas

	Bonnlíne
	Sprioc

	Tábhacht na gceantar tuaithe
	% an daonra i gceantair thuaithe
	59%
	59%

	Feirmeoirí a bhfuil gnóthúchán acu ó bheartaíocht eile
	Líon na n-úinéirí nó na mbainisteoirí aonair a bhfuil gnóthúchán as beartaíocht eile acu mar chéatadán de líon iomlán na n-úinéirí feirme (úinéirí nó bainisteoirí aonair)
	Feirmeoirí páirtaimseartha 42% de na feirmeoirí uile


	50%

	Forbairt ar an bhfostaíocht taobh amuigh d’earnáil na talmhaíochta  
	An fhostaíocht in earnálacha den dara agus den tríú leibhéal táirgíochta


	In earnálacha den dara agus den tríú leibhéal táirgíochta a fhostaítear 93% d’fhostaithe
	96%

	Forbairt eacnamaíochta taobh amuigh d’earnáil na talmhaíochta
	OLB in earnálacha den dara agus den tríú leibhéal táirgíochta


	97.4% OLB 
	98%

	Forbairt ar an bhféinfhostaíocht
	Daoine féinfhostaithe
	16.9% díobh siúd atá ag obair agus iad rangaithe mar fhostóir nó mar oibrí féinchuntais
	20%

	Infrastruchtúr turasóireacht i gceantair thuaithe
	Oiread an infrastruchtúir do shiúlóid caitheamh aimsire
	8,300 km de bhealach siúlóide
	10% feabhsaithe lena thabhairt ar chaighdeán Chraobhchóras Náisiúnta na mBealaí Siúlóide faoi Chomharthaí.

	Ceangal leis an idirlíon i gceantair thuaithe 
	Líon na ndaoine a bhfuil síntiús acu maidir le ceangal DSL leis an idirlíon mar chéatadán den daonra iomlán.
	Níos lú ná 5%
	20%

	Forbairt ar earnáil na seirbhísí
	OLB maidir le seirbhísí mar chéatadán OLB Iomlán
	56% 
	60%

	An imirce glan
	An imirce glan isteach sa Stát
	53,400 duine
	Coinnítear

	Foghlaim feadh saoil i gceantair thuaithe
	% na ndaoine fásta (25-64 bl.) atá páirteach san oideachas nó san oiliúint
	8% (figiúr náisiúnta)
	12%


4.0 Leader

Tá Grúpaí Áitiúla Beartaíochta ar fud na tíre ar fad agus tabharfaidh siad ais 3 agus ais 4 i gcrích ar bhealach slánchóirithe lena dtiocfaidh an toradh is fearr is féidir ar an airgead.  Ina ainneoin sin, ní mór buntáiste a bheith as na straitéisí áitiúla a chuireann na grúpaí i bhfeidhm maidir leis na cuspóirí faoi ais 1 agus ais 2 a bhaint amach freisin.  Cé go bhfuil an riarachán logánta agus an cothú cumais tugtha chun cinn go maith ar fud na tíre faoi scáth Leader, tá gá i gcónaí le béim ar leith a leagan ar an  mbeart tús áite sin sa Chlár Náisiúnta Forbartha Tuaithe.  Bainfear úsáid as modh oibre Leader chun bearta cuí comhoibre idir-réigiúnacha agus tras-náisiúnta a chur i bhfeidhm.  Tabharfar tús áite do shlánchóiriú na straitéisí logánta ar leibhéal an réigiúin.  I measc na réimsí oiriúnacha comhoibre maidir leis seo, tá an acmhainn turasóireachta a bhaineann le huiscebhealaí a thabhairt chun cinn, turasóireacht siúlóide agus tionscnaimh eile a bhaineann le háireamh agus dtagann limistéir Ghrúpaí Áitiúla Beartaíochta éagsúla i gceist lena réimse.

4.1 Táscairí agus Spriocanna

Leagtar amach go hachomair sa tábla seo a leanas an riocht bonnlíne agus na spriocanna maidir le Clár Leader.

	Táscaire
	Tomhas
	Bonnlíne
	Sprioc

	An Fhorbairt ar Ghrúpaí Áitiúla Beartaíochta
	An sciar den daonra a thagann faoi scáth Ghrúpaí Áitiúla Beartaíochta faoi chreat oibre chlár Leader
	59% den daonra náisiúnta

100% de dhaonra na tuaithe
	Á Chothabháil 


Caibidil 4

An Clár Forbartha Tuaithe agus an leithroinnt tháscach, an tsuim maidir le cóineasú san áireamh 

Clár náisiúnta amháin a bheidh in Éirinn.  Beidh na bearta le cómaoiniú EAFRD agus na bearta le cabhair stáit san áireamh.  Ó tharla nach mbeidh aon réigiún incháilithe in Éirinn feasta, ní bheidh suimeanna á gcur i leataobh maidir le cuspóir an chóineasaithe.

Seo a leanas an leithroinnt tháscach maidir leis an gclár:

	Foinse an Chiste
	€m

	EAFRD
	2,339

	“Meaitseáil” ón Státchiste
	1,959

	Cúnamh Breise ón  Stát
	1,480

	Iomlán
	5,778


Caibidil 5

Leanúnachas inmheánacha agus seachtrach maidir leis an NSP, an teacht le modhanna eile maidir le maoiniú do chúrsaí Pobail

Leanúnachas sna Cláir Oibre

Taobh istigh de na hAiseanna féin

Maidir le hAis 1, is é cuspóir atá i gceist cur leis an acmhainn iomaíochta in earnáil na talmhaíochta agus an bhia.  Tá cothromaíocht réasúnta idir an cúnamh maidir le hacmhainn an duine agus cúnamh maidir leis an acmhainn ó thaobh cúrsaí fisiciúla.  Tagann na bearta go maith le chéile arna meas i bhfianaise mhórthéama na hiomaíochta.

Maidir le hAis 2, díreofar an cúnamh ar thrí cinn de bhearta – talmhaíocht agus an comhshaol agus ceantair is lú fabhair.  Tá, agus bíonn, buntáiste mar gheall ar an gcomhshaol ó na bearta sin ar fad.  Déanfar na bearta is gá, trí na rialacha mionsonraithe agus an mhonatóireacht leanúnach a théann leo, ionas go dtugtar an leas is fearr as na buntáistí sin agus go seachnaítear aon mhíréir a d’fhéadfadh a theacht i gceist.

Cinnteofar trí Ais 3 agus Ais 4 a thabhairt i gcrích ar bhonn slánchóirithe go dtagann an dá ais le chéile chomh mór agus a d’fhéadfadh chomh maith le modh feidhme éifeachtach caomhchóirithe a chur ar fáil.  Is léiriú an chothromaíocht atá beartaithe idir bearta tús áite maidir le heacnamaíocht agus le caighdeán an tsaoil faoi Ais 3 ar an athrú atá ag teacht ar na riachtanais faoin tuath in Éirinn, mar a leagtar amach i gCaibidil 1. 

Leanfar ag cur cúrsaí oiliúna, ginearálta agus saindírithe, ar fáil in áiseanna seasta agus in áiseanna gluaiste agus d’áiseanna oiliúna cuí a thabhairt chun cinn agus deiseanna solúbtha foghlama maidir leis an teicneolaíocht nua a chur ar fáil agus béim faoi leith ar mhná agus ar dhaoine óga.  Beidh sin dírithe ar an leas is fearr is féidir a bhaint as cora nua sa TEC ar mhaithe le pobail thuaithe.  Déanfar soláthar do bhearta staidéir féidearthachta, pleananna, iniúchóireacht ar acmhainní agus táirgí agus seirbhísí fréamhshamhla a thabhairt chun cinn.  Beidh béim freisin ar chuideachtaí taca maidir le seirbhís nach bhfuil ar fáil sa cheantar tuaithe agus ar ghlacadh leis an teicneolaíocht nua.  Fágann an t-ardú ar an tairseach de minimis go dtí €150,000 scóip níos fairsinge do thograí mionscála maidir leis an mbonneagar. 

Léireofar na tosaíochtaí a ainmníodh trí liosta táscach na mbeart i gCaibidil 3.  Roghnaítear na bearta sin chun na cuspóirí náisiúnta maraon leis na cuspóirí atá i dTreoirlínte Straitéiseacha an AE a bhaint amach.

.

Idir na hAiseanna

Tá de chuspóir leis na haiseanna téamatúla ar fad treisiú le pobail tuaithe atá inmharthana ó thaobh an chomhshaoil agus na heacnamaíochta de.  Tá tábhacht ar leith leis na bearta faoi Ais 2.  Cé gur feabhsúchán ó thaobh an chomhshaoil de is bun agus barr leo, is leo a chuirtear bonn faoin dul chun cinn a dhéantar faoin dá Ais eile.  Cinntítear leo go bhfuil prionsabail bhuana seasmhacha de bhonn faoi na bearta a dhéantar chun cur leis an acmhainn iomaíochta.  Ar an gcaoi chéanna, cuirfear le caighdeán an tsaoil i gceantair thuaithe agus cuirfear bonn faoin athrú chun éagsúlachta i réimsí éagsúla maidir leis an talmhaíocht agus an turasóireacht agus le cúrsaí cultúir agus fóillíochta.  Is léir béim faoi Ais 1 agus Ais 3 in éineacht ar bhonneagar feirmeoireachta lán iomaíochta trí thús áite a thabhairt don acmhainn iomaíochta sa talmhaíocht agus don athrú chun éagsúlachta ar na feirmeacha.  Tá nádúr ilfheidhme na talmhaíochta, maidir leis an réimse leathan earraí poiblí is féidir a chur ar fáil leis, le sonrú ar na haiseanna go léir agus á chothú leo. 

Tá díol an tsuntais den slánchóiriú idir na haiseanna chomh maith.  Is féidir cúnamh a thabhairt maidir le hinfheistíocht chaipitil i ndáil le leas na n-ainmhithe agus an chomhshaoil faoin scéim feabhsúcháin feirme, beart a dhéanann maith do chuspóirí faoi Ais 2.

An Leanúnachas maidir leis an gClár Oibre agus Straitéisí an AE

Tá an dá chuspóir maidir le hacmhainn iomaíochta agus an inmharthanacht atá sainbhunaithe sa straitéis seo ag teacht go hiomlán le cuspóirí Liospóin agus Gotenburg.  Ar na cúiseanna céanna, tá an bhunéirim a théann le straitéisí de chuid an AE a bhaineann le hábhar le sonrú ar an straitéis.  Samplaí iad seo a leanas de na bearta a leagtar amach i gCaibidil 3 agus a bhaineann leis na straitéisí sin: 

· Plean maidir le Feirmeoireacht Orgánach – Díreofar go sainiúil ar earnáil na feirmeoireachta orgánaí faoin mbeart maidir leis an acmhainn iomaíochta agus le caighdeán na dtáirgí talmhaíochta – ar an bhfeirm agus taobh amuigh den fheirm.

· An Úsáid as Fuinneamh In-athnuaite – Is féidir cúnamh fiúntach a thabhairt faoin scéim d’infheistíocht chaipitil ar an bhfeirm faoi Ais 1.  Bheadh buntáiste freisin maidir leis faoin mbeart maidir le hinfheistíocht den tseisce faoi Ais 2.  Is féidir cúnamh a thabhairt faoi Ais 3 maidir le bearta chun freastal do riachtanais fuinnimh in-athnuaite an Phobail áitiúil.

· Straitéis Bithéagsúlachta 2010 an AE – Tiocfaidh cúnamh maidir le suíomhanna Natura 2000 faoi scáth na scéime cosanta do chomhshaol na tuaithe faoi Ais 2. 

· An Séú Clár Gníomhaíochta Pobail maidir leis an gComhshaol – déanfaidh bearta Pobail dírithe ar úsáid inmharthana as acmhainní áitiúla agus tionscnaimh d’fhonn laghdú ar an dramhaíl faoi Ais 3 maith maidir le cuspóir an chláir seo 

· Straitéis TEC i2010 an AE – baineann oiliúint agus an teacht ar chórais TEC, seirbhísí e-phobail agus e-ghnó a bhfuil cúnamh dóibh faoi ais 3 le hábhar na straitéise seo

· Athchóiriú ar an gComhbheartas Talmhaíochta – D’fhonn an bhuntáiste is iomláine a bhaint as an tsaoirse feirmeoireacht a dhéanamh i leith an mhargaidh amháin a eascraíonn ón díchúpláil idir íocaíochtaí feirme díreach, cuirfear cúnamh ar fáil maidir le feabhsúchán struchtúir ar an bhfeirm agus forbairt ar acmhainní an duine.  Beidh cúnamh ar fáil chomh maith don fheirmeoireacht orgánach agus d’earnálacha tánaisteacha an bhia agus na foraoiseachta d’fhonn an acmhainn iomaíochta a chothú.  Cuirfear na rialacha maidir le cros-chomhlíonadh i bhfeidhm de réir na rialacha feidhme.

Deismireachtaí maidir leis an bhForbairt Pobail agus a dTeacht le Chéile 

An Plean Forbartha Náisiúnta

Tabharfar an straitéis forbartha tuaithe seo san áireamh d’fhonn an teacht is fearr le chéile a chinntiú agus aon dúbailt a tharlódh a sheachaint.  Beidh bearta ag baint leis an PFN nach dtiocfadh faoi scóip na straitéise seo ach a bhaineann le gnéithe níos forleithne de chúrsaí na tuaithe.  Ba cheart go gcinnteofaí an teacht leanúnach le chéile trí na socruithe monatóireachta agus na socruithe maidir leis an gclár forbartha tuaithe (crosionadaíocht, etc.).

Idirdhealú 

Tagann na gníomhartha nó an cúnamh atá beartaithe faoi Ais 1 agus Ais 2 faoi scáth na Roinne Talmhaíochta Iascaigh agus Bia agus Bia agus ní thagann cúrsaí idirdhealaithe i gceist.  Faoi scáth na Roinn Gnóthaí Pobail, Tuaithe agus Gaeltachta den chuid is mó an bheartaíocht faoi Ais 3 agus Ais 4.  Ó thaobh straitéise de, tá scóip teoranta le hais 3 mar a leagtar amach faoin tríú ceannteideal i gCaibidil 3 ionas gur faoi scáth EAFRD a thagann sin agus nach mbaineann le réimsí a luaitear leis na Cláir Feidhme 2007 – 2013 a mbeidh ciste dóibh ó Chiste Forbraíochta Réigiúnaí na hEorpa agus cistí struchtúracha Chiste Sóisialta na hEorpa.  Arna bhriseadh síos níos mine, tá cúram rialtais ar Bhoird Forbartha na gContaetha maidir comhordú ar thabhairt na mbeart i gcrích go háitiúil trí údaráis áitiúla agus grúpaí forbartha áitiúla.  I bhfianaise an ghá le haon dúbailt a sheachaint sa bheartaíocht, éileofar ar Ghrúpaí Áitiúla Beartaíochta socruithe crosionadaíochta a bheith acu leis na Boird Forbartha Contae agus aontú a fháil uathu lena gcuid pleananna gnó. 

Déanfar comhairliúchán leis na hÚdaráis Turasóireachta Réigiúnacha agus ceanglófar comhaontuithe foirmeálta de réir earnála leis na Boird Fiontraíochta Contae ionas go gcinntítear go sonrach go mbítear ag teacht le chéile maidir le réimsí mórthábhachta eile, mar shampla an fhiontraíocht agus an turasóireacht faoin tuath.  Beidh ionadaíocht ag na soláthraithe seirbhíse ar fad a bhaineann le hábhar ar bhoird na nGrúpaí Beartaíochta Áitiúla.

Caibidil 6

 An tsuim maidir le craobhchóras náisiúnta na tuaithe agus a bhunú
Cuirfear craobhchóras náisiúnta na tuaithe ar bun taobh istigh den aon chlár náisiúnta forbartha tuaithe.  Cuirfear an bhainistíocht ar an gcraobhchóras amach ar tairiscint.

Bainfidh an craobhchóras leis na heagraíochtaí sin de chuid na ndaoine a mbíonn nó a mbeadh buntáiste acu as an gclár forbartha tuaithe.  Beidh siad seo a leanas i measc na bhfeidhmeanna: 

· Seimineáir, comhdhálacha agus ceardlanna a eagrú 

· Suíomh idirlín a chur i dtoll a chéile

· Nuachtlitir a fhoilsiú

· Seirbhís eolais a chur ar fáil do ghrúpaí agus d’eagraíochtaí nuair a iarrtar sin 

· Soirbheas don chomhoibriú idirchríocha agus idirnáisiúnta agus a chothú

· Ionadaíocht ar son na hÉireann ar Chraobhchóras na hEorpa maidir le Forbairt na Tuaithe

Beidh maoirseacht á dhéanamh ar obair chraobhchóras na tuaithe ag Grúpa Stiúrtha ar a mbeidh ionadaithe de chuid na Roinne Talmhaíochta Iascaigh agus Bia, na Roinne Gnóthaí Pobail, Tuaithe agus Gaeltachta, na comhairleoirí a chuireann an tseirbhís ar fáil agus ionadaithe de chuid na n-eagraíochtaí a bhfuil baint acu le forbairt na tuaithe.

Beidh an tsuim a chuirtear i leith bhunú chraobhchóras náisiúnta na tuaithe taobh istigh de 4% den tsuim iomlán don chlár, mar a éilítear faoi Alt 11 Rialachán 1698/2005. 

AGUISÍN I

Tábla 1: Próifíl Aoise de réir Modh Feirmeoireachta, (2000): 

	
	< 35
	35 - 44
	45 - 54
	55 - 64
	> 65
	Iomlán

	Speisialtóireacht Curadóireachta
	14%
	23%
	28%
	19%
	16%
	4,714

	Speisialtóireacht

Déiríochta
	16%
	25%
	26%
	20%
	14%
	26,262

	Speisialtóireacht le Táirgeadh Mairteola
	12%
	21%
	25%
	20%
	23%
	72,085

	Speisialtóireacht le Caoirigh
	14%
	20%
	26%
	19%
	21%
	12,226

	Beostoc Measctha ar Féarach 
	12%
	22%
	26%
	20%
	20%
	20,697

	Beostoc agus Barraí Measctha
	14%
	24%
	27%
	19%
	16%
	3,636

	Eile
	15%
	27%
	28%
	19%
	11%
	1,722

	Iomlán
	13%
	22%
	26%
	20%
	20%
	141,342

	Foinse: An Lár-Oifig Staidrimh, Daonáireamh Talmhaíochta (2000).


Maidir leis an mbliain 2000 nuair ab ionann líon iomlán na bhfeirmeoirí agus 141,342  an briseadh síos.  Níl briseadh síos dá shórt ar fáil ar shonraí na bliana 2005 nuair a bhí líon iomlán na bhfeirmeoirí isteach is amach le 131,000. Tá tuairim is 41% de na feirmeoirí a dhéanann speisialtóireacht le déiríocht agus 37% de na feirmeoirí a dhéanann speisialtóireacht le curadóireacht níos lú ná 44 bliain d’aois. 

Tábla 2: Easpórtáil Earraí Talmhaíochta agus Bia 

	€m
	2004
	2005^
	% Athraithe
	% den Easpórtáil Iomlán ar Earraí Talmhaíochta agus Bia 

	Táirgí agus Comhábhair Déiríochta 
	1,845
	1,997
	8.2%
	26.5%

	Bia Eile
	1,436
	1,444
	0.5%
	19.1%

	Mairteoil
	1,300
	1,380
	6.1%
	18.3%

	Deochanna
	949
	1,022
	7.7%
	13.5%

	Muiceoil
	296
	324
	9.6%
	4.3%

	Éanlaith & Uibheacha
	253
	260
	2.7%
	3.4%

	Arbhar agus Cóiriúchán Arbhair
	201
	231
	15.2%
	3.1%

	Ainmhithe Beo
	229
	226
	-1.5%
	3.0%

	Prátaí, Torthaí & Glasraí
	218
	243
	11.6%
	3.2%

	Caoirigh 
	184
	193
	4.9%
	2.6%

	Siúcra, Cóiriúchán Siúcra agus Mil
	142
	135
	-5.0%
	1.8%

	Tobac
	88
	90
	2.3%
	1.2%

	Iomlán
	7,141
	7,545
	5.6%
	100.0%

	^ 2005 Sealadach  Foinse: An Lár-Oifig Staidrimh, Staitisticí Trádála



Tábla 3: An Scaipeadh Réigiúnach ar na hAonaid Áitiúla in Earnáil an BDT, 2003

	 
	Líon na nAonad Áitiúil

	
	Limistéar Údaráis Réigiúnaigh

	
	An Teorainn
	Baile Átha Cliath
	An Meán-Oirthear
	An Meán-Iarthar
	Lár Tíre
	An tOir-dheisceart
	An tIar-dheisceart
	An tIarthar
	Iomlán

	BDT
	105
	109
	57
	64
	38
	106
	145
	72
	696

	Iomlán Déantúsaíochta
	637
	1,166
	492
	443
	303
	602
	691
	445
	4779

	BDT mar % d’Iomlán an Réigiúín
	16.48%
	9.35%
	11.59%
	14.45%
	12.54%
	17.61%
	20.98%
	16.18%
	14.56%

	% den Iomlán BDT
	15.09%
	15.66%
	8.19%
	9.20%
	5.46%
	15.23%
	20.83%
	10.34%
	100.00%

	Líon na nAonad Áitiúla
	 
	 
	 
	 
	 
	 
	 
	 
	 

	Feoil
	19
	16
	23
	14
	14
	28
	14
	20
	148

	Déiríocht
	11
	3
	34*
	9
	3
	14
	20
	52*
	60

	Bia eile
	70
	78
	
	36
	13
	53
	105
	
	355

	Deoch agus Tobac
	5
	12
	
	5
	8
	11
	6
	
	47

	*Níl briseadh síos ar fáil mar gheall ar chúrsaí príobháideachta
Foinse: An Lár-Oifig Staidrimh, Áireamh na Táirgíochta Tionsclaíochta

Líon na nAonad Áitiúil


Tábla 4: Méid, Struchtúr agus Táirgiúlacht Earnáil an BDT agus Earnáil na Déantúsaíochta in Iomláine, 2003

	
	Aonaid Áitiúla
	Líon na nDaoine Fostaithe
	Toradh Glan in aghaidh an Aonaid
	Toradh Glan in aghaidh an Duine a Fhostaítear

	Líon Fostaithe
	000
	000
	€000
	€000

	
	BDT
	An Tionscal ar fad  *
	BDT
	An Tionscal ar fad  *
	BDT
	An Tionscal ar fad  *
	BDT
	An Tionscal ar fad  *

	Níos lú ná 10
	194
	1,882
	969
	9,971
	303
	298
	60.7
	56.3

	10-19
	137
	1,050
	1,983
	14,481
	776
	788
	53.6
	57.1

	20-49
	147
	968
	4,636
	30,077
	2,085
	1,973
	66.1
	63.5

	50-99
	90
	416
	6,382
	28,627
	8,671
	7,309
	122.3
	106.2

	100-199
	72
	253
	10,443
	35,614
	14,393
	24,262
	99.2
	172.4

	200-249
	14
	46
	3,184
	10,437
	8,659
	31,451
	38.1
	138.6

	250+
	42
	164
	18,071
	92,141
	183,404
	295,887
	426.3
	526.6

	Iomlán
	696
	4,779
	45,668
	221,348
	14,529
	13,068
	221.4
	282.1

	Foinse: AN LÁR-OIFIG STAIDRIMH, Áireamh na Táirgíochta Tionsclaíochta

* Iomlán na nAonad Déantúsaíochta Áitiúil
AONAID ÁITIÚLA


Tábla 5: Tuilleamh ó Easpórtáil agus briseadh síos ar na hearnálacha talmhaíochta agus bia
	Luach ar Easpórtáileadh  de Tháirgí Talmhaiochta agus de Tháirgí Talmhaíocht agus Bia  
	
	
	
	
	1999-2006
	
	
	

	* 
	1999
	2000
	2001
	2002
	2003
	2004
	2005
	2006

	
	Easp.
	Easp.
	Easp.
	Easp.
	Easp.
	Easp.
	Easp.
	Easp.

	
	€m
	€m
	€m
	€m
	€m
	€m
	€m
	€m

	Ainmhithe Beo seachas 03
	298.26
	420.03
	184.72
	209.77
	238.29
	229.69
	226.63
	310.409

	Feoil agus cóiriúchán feola
	1,770.56
	1,752.13
	1,594.13
	1,744.25
	1,857.61
	2,052.70
	2,181.78
	2,403.16

	Táirgí Déiríochta, Cáiséiní,
 Comhábhair agus Uibheacha
	1,608.97
	1,941.04
	1,978.23
	1,744.72
	1,707.00
	1,848.68
	2,003.90
	2,202.02

	Arbhar & Cóiriúchán Arbhair
	263.93
	291.53
	314.6
	258.24
	214.91
	200.48
	231.22
	242.557

	Prátaí, Torthaí & Glasraí 
	171.78
	172.31
	229.88
	234.24
	242.66
	217.9
	243.13
	277.822

	Siúcra, Cóiriúchán Siúcra & Mil
	100.3
	101.77
	113.07
	135.47
	118.92
	142.39
	135.07
	144.874

	Lón cothaithe d’ainmhithe
	113.83
	121.45
	135.08
	142.46
	152.91
	169.64
	176.66
	144.582

	Táirgí Ite Ilghnéitheacha
	785.34
	801.66
	809.98
	832.75
	802.69
	803.2
	812.91
	910.709

	Seithí agus Craicne
	75.05
	96.45
	99.64
	104.29
	85.64
	84.63
	75.26
	94.014

	Síol Ola & Torthaí Olúla 
	1.65
	0.78
	1.19
	1.23
	1.71
	6.29
	5.19
	6.576

	Líon & Olann
	9.74
	10.47
	8.36
	12.81
	10.89
	7.93
	7.03
	4.846

	Garbhmhataí Ainmhí & Glasraí Riachtanach 
	93.42
	96.34
	98.39
	86.52
	82.81
	89.76
	91.18
	71.496

	Ola & saill ainmhíoch
	21.43
	21.98
	17.7
	21.51
	23.55
	18.9
	15.02
	14.222

	Ola & saill glasraí
	7.45
	5.36
	5.89
	4.15
	7.78
	6.38
	3.29
	4.496

	Caife, tae, etc
	209.09
	209.62
	207.97
	226.17
	228.25
	224.83
	230.23
	229.498

	Deochanna
	743.58
	854.42
	870.96
	893.98
	1,012.66
	949.01
	1,019.69
	1296.95

	Tobac
	60.09
	103.87
	113.78
	107.68
	94.82
	87.68
	89.66
	74.57

	Iomlán Talmhaíochta agus Bia
	6,334.47
	7,001.20
	6,783.58
	6,760.23
	6,883.09
	7,140.10
	7,547.86
	8,432.80

	* sealadach Foinse:                                                                              An Lár-Oifig Staidrimh (Sonraí Trádála)


Tábla 6: Sainmhíniú ar Cheantair Tuaithe 
	Critéir
	% de Dhaonra na Tíre a áirítear a bheith faoin tuath 
	% de réimse talún na tíre a áirítear a bheith faoin tuath 
	Dlús an daonra i gceantair thuaithe

	Faoi shainmhíniú Eurostat 2000 ar ‘faoin tuath’
	71%
	99%
	40 duine/ km2

	Faoi Shainmhíniú Reatha Chlár 2000 – 2006 i.e. gan 5 lárionad mór uirbeach a áireamh
	64%
	>97%  *

	Faoin sainmhíniú beartaithe, gan bailte móra agus cathracha na Straitéise Náisiúnta Spáis bunaidh a áireamh 


	59%
	>95%  *

	Faoi shainmhíniú an OECD i.e. líon is lú ná 150 duine/km2
	54%
	≥95%  *


* Arna ríomh ó ortamhapa 2002 na Lár-Oifige Staidrimh maidir le dlús an daonra de réir Toghcheantair
Tábla 7: Daonra na bliana 2006 de réir an Réigiúin agus Struchtúr Aoise (%)

	Réigiún
	Faoi 15 bl.
	15 –19 bl.
	20 – 24 bl.
	25 – 64 bl.
	65 bl. agus os a chionn
	An réigiún mar % den daonra iomlán

	Laighin, Mórcheantar BÁC san áireamh 
	11.0
	3.6
	4.6
	29.5
	5.4
	54.1

	Mumha
	5.6
	1.9
	2.1
	14.7
	3.3
	27.7

	Connachta agus cuid de Chúige Uladh 
	3.8
	1.3
	1.3
	9.5
	2.3
	18.2

	Iomlán
	20.4
	6.8
	8.1
	53.7
	11.0
	100.0


Tábla 8: Daonra Measta go dtí an Bhliain 2021 de réir an Údaráis Réigiúnaigh (‘000) 

	Réigiún
	Daonra 2002 
	Méadú Nádúrtha
	Imirce Inmheánach 
	Imirce Sheachtrach 
	Daonra 2021 
	% den Ardú sa Daonra

	An Teorainn
	433
	57
	8
	48
	546
	10

	Baile Átha Cliath
	1,123
	197
	-112
	232
	1,440
	27

	An Meán-Oirthear
	413
	101
	58
	51
	623
	18

	Lár Tíre
	225
	37
	14
	19
	296
	6

	An Meán-Iarthar
	340
	50
	-4
	24
	410
	6

	An tOir-dheisceart
	424
	59
	20
	35
	537
	10

	An tIar-dheisceart
	580
	72
	2
	50
	705
	11

	An tIarthar
	380
	59
	13
	60
	513
	12

	An Stát
	3,917
	633
	0
	520
	5,070
	29


AGUISÍN II: SCÉIM CHOSANTA DON CHOMHSHAOL FAOIN TUATH 

Achoimre ar an Scéim

Cothaítear córais táirgíochta talmhaíochta atá inmharthana ó thaobh an chomhshaoil de faoin scéim.  Cuirtear clár ginearálta ar fáil leis don na rannpháirtithe ar fad, clár speisialta maidir le ceantair a bheadh íogair ó thaobh an chomhshaoil de (Beart A) agus bearta forlíontacha roghnacha.  Foráiltear faoin gclár ginearálta do na nithe seo a leanas, i measc nithe eile: 

· Plean Bainistíochta maidir le Cothaithigh ar an bhFeirm 

· Plean Bainistíochta maidir le Talamh Féaraigh

· Cosaint do Ghnáthóga Fiadhúlra 

· Cosaint do ghnéithe ar díol spéise iad ó thaobh na staire nó na seandálaíochta 

· Cúngú ar an úsáid as luibhicíd agus lotnaidicíd.

Baineann na bearta forlíontacha roghnacha le pór neamhfhorleathan, cur-i-leataobh fadtéarmach agus feirmeoireacht orgánach agus foráiltear do dhreasachtaí breise ina leith.  Is gné ríthábhachtach den scéim an oiliúint a chuirtear ar fáil i modhanna feirmeoireachta a thagann leis an dea-chleachtas ó thaobh an chomhshaoil de agus ceanglaítear ar rannpháirtithe freastal ar chúrsaí mar gheall orthu sin. 

Measúnú ar an Scéim

Tugtar cuntas achomair anseo síos ar na torthaí ba mhó ar bhearta meaúnaithe a rinneadh sa bhliain 1999 agus sa bhiain 2003 – an dara beart acu sin mar chuid den mheasúnú lár téarma ar Phlean Forbartha Tuaithe 2000 – 2006 an Chomhbheartais Talmhaíochta. 

Measúnú na Bliana 1999

· Tá leas mór as an scéim maidir leis an aidhm an chontúirt go ndéanfaí eotrófú ar an uisce mar gheall ar thalmhaíocht a mhaolú.  Tá an úsáid as nitrigin agus fosfar ar leibhéal is ísle ná ar fheirmeacha nach mbaineann le REPS.  Chomh maith le húsáid níos fearr as cothaithigh, tá tuiscint níos fearr agus bainistíocht níos fearr ar chothaithe i measc na bhfeirmeoirí atá páirteach ann de bharr na scéime.

· Tá tuiscint níos fearr ar ghnáthóga ar an bhfeirm.  Tá 1.6 gnáthóg ar an meán á gcosaint ar gach feirm, réimse is ionann agus 13% d’achar na bhfeirmeacha.

· Tá toradh na buntáiste ar an scéim ar bhealaí éagsúla – bainistíocht ar fhálta sceach, caomhnú ar bhallaí cloiche, cosaint do phóranna neamhfhorleathana etc. 

Ba léir ó Thuarascáil Measúnachta na bliana 1999 go mba scéim chuimsitheach REPS a raibh bearta mar chuid de phacáiste bunúsach na Scéime maidir le truailliú, cosaint don fhiadhúlra, caomhnú ghnáthóga fiadhúlra, seandálaíocht agus oiliúint san fheirmeoireacht agus, níos tábhachtaí ná sin, gur cuireadh le tuiscint na bhfeirmeoirí ar an gceangal idir an fheirmeoireacht agus cúrsaí comhshaoil.  Sonraíodh easpa sonraí bonnlíne mar locht ar an scéim.

Tugadh torthaí na  measúnachta sin san áireamh in Éirinn agus scéim á tabhairt chun cinn a thiocfadh i ndiaidh na scéime sin i rith thréimhse an chláir reatha.  Cloíodh leis an gcur chuige maidir leis an bhfeirm iomlán, rinneadh soláthar do bhailiúchán ar shonraí bonnlíne ag leibhéal na feirme agus athraíodh an cúrsa oiliúna REPS, a bhíodh roghnach go dtí sin, go raibh de choinníoll éigeantach leis an scéim go ndéanfadh gach rannpháirtí freastal air. 

Measúnú na Bliana 2003
Ba é tuairim na measúnóirí gur mheas an chuid is  mó de na daoine a raibh geall acu ann (agus na measúnóirí féin) gur scéim mhaith scéim REPS, í leagtha amach go maith d’fhonn teacht leis na haidhmeanna ginearálta faoi chúrsaí comhshaoil agus, ag an am céanna, ról níos ginearálta léi ó thaobh fhorbairt na tuaithe trí chur le marthanacht an teaghlaigh feirme, go háirithe sna Ceantair is Lú Fabhair agus i gceantair is forleithne ná sin inar ísle go ginearálta an t-ioncam ó fheirmeacha.  Cé gurb é a dtuairim siúd a mbíonn buntáiste acu as an scéim go bhfuil cuid mhaith den mhaorlathas ag baint léi, tá maolú curtha ar chastacht na scéime ag oiread an chaighdeánaithe ar phacáiste REPS agus feabhas dá réir ar an dóigh seasmhachta ó thaobh feidhmiúcháin de.
Bhí moltaí áirithe ag na measúnóirí maidir le páirt níos fearr ag feirmeoirí forbheartacha, feirmeacha ar a ndéantar saothrú níos déine a thabhairt isteach faoi agus bogadh ar roinnt de na coinníollacha.  Maidir leis an gcéad mholadh acu sin, rinneadh leasú ar an scéim sa bhliain 2004 ionas gur tugadh bearta forbheartacha éigeantacha maidir leis an gcomhshaol isteach faoin scéim — ní caomhnúchán amháin a dhéanfadh duine faoin scéim ar an gcomhshaol mar atá, dhéanfaí a chur ar ais mar a bhíodh nó a chur chun cinn.  Réitíodh an bealach leis an measúnú do REPS 3 a thabhairt isteach sa bhliain 2004 agus tá gnéithe nua forbheartaíochta ag baint leis sin ionas nach caomhnúchán amháin a dhéanann an feirmeoir ar an gcomhshaol mar atá, ach go ndéantar a chur sa riocht na mbíodh cheana nó a thabhairt chun cinn. 

Ón mbliain 2004 i leith, ní mór do gach feirmeoir 11 beart bunúsach a dhéanamh chomh maith le dhá bheart a roghnú as 16 rogha maidir le cúrsaí bithéagsúlachta.  Roinntear na roghanna maidir le cúrsaí bithéagsúlachta i dhá chatagóir agus ní mór d’fheirmeoir faoi REPS tabhairt faoi cheann amháin ar a laghad as gach catagóir.  Tá i gceist an cur chuige forbheartach seo a thabhairt níos faide chun cinn i rith na chéad tréimhse eile den chlár.

Beidh moltaí maidir le feirmeoirí a dhéanann saothrú níos déine agus coinníollacha maidir leis an talmhaíocht agus an comhshaol i measc na moltaí don chéad tréimhse eile den chlár chomh maith. 

AGUISÍN III

Achoimre mar gheall ar Mheastacháin maidir le hAstaíochtaí Gáis Cheaptha Teasa Earnáil na Talmhaíochta

	  
	Mt CO2e

	
	Dáiríre
	Measta

	Fo-earnáil
	1990 
 2003
	2004 
2005
2006 
2007
	2008
2009 
2010
2011
2012

	Dó Breosla 
	0.739
 0.937
	0.839 
0.840 
0.841 
0.821
	0.802
0.787 
0.775 
0.766 
0.760

	Coipeadh Eintreach
	9.338
 9.204
	9.233 
9.153 
8.758 
8.493
	8.341 
8.251 
8.156 
8.070 
7.987

	Bainistíocht Aoiligh
	2.226 
 2.172
	2.165      2.170 
2.087
2.023
	1.988        1.969 
1.950        1.932 
1.914

	Ithir Thalmhaíochta
	7.676 
 7.762
	7.584 
7.432 
7.151
6.957
	6.845 
6.794 
6.749 
6.709
6.675

	 Iomlán
	19.979    20.075
	19.821 
19.595 
18.837 
18.294
	17.976 
17.801 
17.630 
17.477 
17.336


Meastacháin maidir leis na hAstaíochtaí Bliantúla ó Earnáil na Talmhaíochta 2004 go dtí 2012. Ex “Determining the Share of National Greenhouse Gas Emissions for Emissions Trading in Ireland 2008-2012 March 2006”)
 Astaíocht Thuairiscithe agus Mheasta maidir le hAmóinia.

B’ionann leibhéal na hastaíochta amóinia sa bhliain 2001 agus 123 cileathonna.  Faoin mbliain 2003, bhí an astaíocht amóinia titithe go dtí 116.3 cileathonna agus b’ionann figiúr na bliana 2004 agus 110.7 cileathonna. 106.8 Kt atá measta maidir le hastaíocht NH3 ó earnáil na talmhaíochta don bhliain 2010 “Bearta san Áireamh agus Bearta Breise san Áireamh”. Dá réir sin, tá Éirinn ag teacht leis na marcanna maidir le sprioc na bliana 2010 don astaíocht amóinia a bhaint amach.  

An Astaíocht Náisiúnta Amóinia (cileathonnaí)

	Astaíocht Thuaiscithe
	 
	Astaíocht Mheasta

	1990[1]
	1996[1]
	1999[1]
	2000[1]
	2001

	2002(
	2003(
	2004(
	2005
	2010*
	2010*

	
	
	
	
	
	
	
	
	 
	Bearta san Áireamh
	Bearta Breise san Áireamh

	112
	122
	127
	122
	123
	119
	116
	111
	112
	110.2
	110.2


AGUISÍN IV: Natura 2000 

Tá 650,000 heicteár den réimse ar fad, agus 15% den réimse talmhaíochta, deimhnithe faoi Natura 2000. Baineann 20,000 heictéar de sin le Foraoiseach.Deimhniúchán atá i gceist leis sin ar cheantair a bhfuil tábhacht leo ó thaobh gnáthóga fiadhúlra nó nádúrtha, agus maidir le scéimeanna íocaíochta i ndáil le feirmeoireacht nach bhfuil dochrach don chomhshaol nó leis an dea-chleachtas comhshaoil.  Seo a leanas na príomhdheimhniúcháin maidir le caomhnúchán:  LON (Limistéir Oidhreachta Náisiúnta), LCS (Limistéir Chaomhantais Speisialta) agus LCS (Limistéir Cosanta Speisialta don Éanlaith). Tá Limistéir Chaomhantais Speisialta agus Limistéir Cosanta Speisialta faoi seach de choinníoll le treoir an AE maidir le gnáthóga agus le treoir an AE maidir leis an Éanlaith. 

Is í an Roinn Comhshaoil, Oidhreachta agus Rialtais Áitiúil (RCORÁ) a dhéanann an deimhniúchán maidir le suíomhanna.  Tar éis an deimhniúcháin, cuireann an Roinn plean caomhnúcháin ar fáil maidir le gach suíomh.  Liostaítear sna pleananna sin acmhainní fiadhúlra an cheantair, an úsáid atá ag an duine as an gceantar faoi láthair, aon réimse nach dtagann an dá ghné sin den chás le chéile agus na straitéisí d’fhonn fiúntas caomhnúcháin an cheantair a chaomhnú.  Déantar athbhreithniú de réir cúrsa cúig bhliana ar na pleananna sin a bhíonn mar bhonn leis an gcomhairle ar fheirmeoirí sna ceantair sin sa chás go n-éileofaí ar fheirmeoir beart ar leith a chur i gcrích d’fhonn leas fiadhúlra an tsuímh a chosaint.  Tá de chúram ar an Roinn Comhshaoil, Oidhreachta agus Rialtais Áitiúil féachaint chuige go gcosnaítear na suíomhanna deimhnithe ó aon damáiste shuntasach. 

Sa Limistéar Caomhantais Speisialta agus sa Limistéar Cosanta Speisialta, ní féidir bearta nó obair nach dtagann faoi réir ag toiliú sainiúil Aire eile leis nó a d’fhéadfadh a bheith dochrach a dhéanamh ach amháin le cead roimh ré ón Aire Comhshaoil, Oidhreachta agus Rialtais Áitiúil. Bearta le Fógairt a thugtar orthu sin agus braitheann a gcineál ar chineál na gnáthóige atá ar an láthair.  Sa chás go bhfuil úinéir talún ag smaoineamh ar athrú a chur ar an bhfeirm a bhféadfadh tionchur a bheith aige ar ghnáthóg fiadhúlra i limistéar deimhnithe, ní foláir dó dul i gcomhairle ar dtús leis an maor caomhnúcháin áitiúil.  Is féidir le feirmeoirí a bhfuil talamh acu i limistéir dheimhnithe dul isteach faoin Scéim um Chaomhnú an Chomhshaoil faoin Tuath (REPS) agus íocaíocht ar ráta speisialta a fháil ina leith, nó cur isteach ar chúiteamh ó Sheirbhís Náisiúnta Páirceanna agus Fiadhúlra (SNPF) na Roinne Comhshaoil, Oidhreachta agus Rialtais Áitiúil.  

Is é REPS, an Scéim um Chaomhnú an Chomhshaoil faoin Tuath, an phríomhscéim faoinar féidir íocaíochtaí a dhéanamh le feirmeoirí i ndáil le cosaint don chomhshaol.  An Roinn Talmhaíochta Iascaigh agus  Bia a dhéanann riarachán ar an scéim sin ach tá scéim phlean feirme na Seirbhíse Náisiúnta Páirceanna agus Fiadhúlra (SNPF) tugtha isteach le gairid ag an Roinn Comhshaoil, Oidhreachta agus Rialtais Áitiúil (RCORÁ).  Tá scéim an SNPF á rith in éineacht le REPS agus í dírithe ar na feirmeoirí sin nach mian leo dul isteach faoi REPS nó nach féidir leo sin a dhéanamh.  Faoi scéim an SNPF, íoctar ar chostais agus cúitítear an caillteanas dáiríre a dtéann feirmeoir ann má dhéanann sé comhaontú nó má cheanglaítear air faoi rialacháin na nGnáthóg feirmeoireacht a dhéanamh ar mhodh a théann níos faide ná na bunchoinníollacha maidir le Riocht Mhaith Talmhaíochta agus Comhshaoil.
Chomh maith leis sin, cuireann an SNPF comhairle ar Sheirbhís Foraoise na Roinne Talmhaíochta Iascaigh agus Bia i ndáil leis na coinníollacha maidir le cúrsaí comhshaoil agus fiadhúlra a théann le clár foraoiseachta na Roinne. Beifear i dteideal deontais i gcás gach iarratais lena sásaítear na coinníollacha uile a théann le deontas.  Ní bheidh cúiteamh le híoc i gcás iarratais nach sásaíonn na coinníollacha. 

AGUISÍN V : Fuinneamh In-athnuaite 

I gcás an leictreachais in-athnuaite, is é cuspóir láithreach atá ag Éirinn, cur leis an gcion den leictreachtas éifeachtach a thagann ó fhoinse in-athnuaite go n-ardaítear sin ó 3.6% (sa bhliain 1997) go dtí 13.2% faoin mbliain 2010.  Ní mór acmhainn 1,450MW chuige sin agus táthar ag teacht leis na spriocanna chun sin a bhaint amach: 

Tá adhmad cheana féin ar an bhfoinse fuinnimh in-athnuaite is fairsinge agus b’as a tháinig 9 PJ den 629PJ fuinnimh a ídíodh ar fud na tíre i rith na bliana 2004.  Beidh idir 3.3.PJ agus 6.9PJ (ag brath ar leibhéal na foraoiseachta) in aghaidh na bliana ar fáil ón earnáil phríobháideach i rith na 30 bliain seo ag teacht.  Ní mór clár foraoiseachta maidir le ar a laghad 10,000 heicteár in aghaidh na bliana amach go dtí an bhliain 2035 chun soláthar inbhuanaithe breosla ó adhmad a chinntiú san am atá ag teacht.

Tá méadú faoi dhó curtha ar an acmhainn leictreachais in-athnuaite in Éirinn le dhá bhliain anuas agus táthar ag baint amach na spriocanna le mórsprioc na bliana 2010 a bhaint amach nó a shárú.  Acmhainn 846 meigeavata (MW) an acmhainn faoi láthair.  Tá comhaontuithe ceangail sínithe maidir le 630MW eile.  D’fhonn cinntiú go dtugtar na tograí sin i gcrích, sheol an Roinn Cumarsáide, Mara agus Acmhainní Nádúrtha (RCMAN) clár an Táille Ionchuir Fuinnimh In-athnuaite (TIFI) le gairid.  Beidh an Clár sin, a mbainfidh costas isteach agus amach le €119 milliún leis go ceann cúig bhliana déag, ina bhonn taca faoi mharthanacht na dtograí sin trí chonarthaí 15 bliana a thairiscint don lucht forbraíochta.  Chomh maith leis na tionscnaimh siúd, cuireadh tograí gaoithe lena mbaineann 1,300MW breise leis an bpróiseas nasc-cheangail le cúpla seachtain anuas.  Cinnteofar leis na bearta sin go mbainfear amach an sprioc atá leagtha síos. 

I bhfianaise buntáistí sonracha leis an mbithfhuinneamh maidir le táirgeadh leictreachais agus a sheoladh agus gur mó tábhachta leis ná bhí riamh i dtéarmaí chinnteacht an tsoláthair, aidhmeanna maidir leis an gcomhshaol agus forbairt ar eacnamaíocht na tuaithe, rinneadh soláthar do tháille ionchuir i bhfad níos airde faoin gClár TIFI i gcás bithmhaise.  Tarraingeoidh bithmhas táille €72 in aghaidh na huaire an meigeavata i gcomparáid le €57 i gcás mhonarchana faoi thiomáint na gaoithe. 

Chomh maith leis an gclár faoi leictreachas in-athnuaite, tá réimse tionscnamh tugtha isteach ag an Roinn Cumarsáide, Mara agus Acmhainní Nádúrtha chun margadh a spreagadh maidir le breosla in-athnuaite do lucht iompair agus tabharfaidh sin earnáil an bhithfhuinnimh in Éirinn chun cinn arís.  Ba cheart go mbeadh bunús bithghineach le 5.75% den bhreosla a úsáideann lucht iompair i margadh na hÉireann faoin mbliain 2010 de réir threoir bhithbhreosla na AE.  Bainfear an sprioc sin amach trí bhithbhreoslaí a tháirgeadh in Éirinn agus trína n-iompórtáil.  Sheol an Roinn clár píolótach den nuáil i rith na bliana 2005 lenar tugadh faoiseamh ó dhleacht i gcás bhithbhreosla agus tá ocht gcinn de thograí bithbhreosla curtha ar bun dá bharr agus cuireadh 16 milliún líotar bithbhreosla ar mhargadh na hÉireann i rith na tréimhse dhá bhliain 2005 – 2007.  D’fhonn breis bisigh arís seachas a fheabhas a d’éirigh leis an gclár píolótach, tá pacáiste nua cúig bhliana faoiseamh ó dhleacht dar luach €205 milliún curtha ar bun ag an Roinn Cumarsáide, Mara agus Acmhainní Nádúrtha a fhágfaidh go sárófar 2% den mhargadh faoi bhithbhreosla in Éirinn faoin mbliain 2008 agus go mbeidh 163 milliún líotar bithbhreosla curtha ar mhargadh na hÉireann faoin mbliain 2008
.  Beidh deontas caipitil i gcabhair maidir le saoráidí bithbhreosla mar bhonn taca faoin gclár  agus cuirfear leis an acmhainn próiseála ionas gur féidir leanacht ar aghaidh san am atá le theacht.  Tabharfar an clár i bhfeidhm i rith na bliana seo. 

Tá tionscnamh ar bun d’fhonn cóiriú don bhithmhas mar chuid slán den infrastruchtúr teasa agus leictreachais.  Sheol Sustainable Energy Ireland clár píolótach “Bith-theasa” sa bhliain 2005 lena ndéantar soláthar do chabhair deontais i leith chostais chirí slisadhmaid agus millíní in earnáil na tráchtála, na seirbhísí agus na tionsclaíochta. 

Is cuid de phacáiste airgid ilbhliana dar luach €65 milliún maidir le fuinneamh in-athnuaite an scéim deontais i gcabhair dar luach €27 milliún i ndáil le teicneolaíocht teasa in-athnuaite do thíthe cónaithe a mbeidh deontais do réimse tionscnamh maidir le teas, leictreachas agus iompar in-athnuaite san áireamh leis freisin.  

Tá d’acmhainn leis an scéim go bhféadfaí cuidiú le hathrú go dtí fuinneamh in-athnuaite i níos mó ná 10,000 áras cónaithe.  Faoin mbliain chinn scéime, meastar go mbeidh comhionann 54,000 baraille ola in aghaidh na bliana d’fhuinneamh sábháilte agus 23,000 tonna CO2 seachnaithe.  Is ionann sin agus 100% den riachtanas teasa in 7,100 áras cónaithe a chur ar fáil le fuinneamh in-athnuaite nó 6,700 carr a bhaint den bhóthar.

Tá airgead cúnaimh maidir le téitheoirí tráchtála bithmhaise i measc na mbeart chomh maith agus sin ag teacht de bharr a fheabhas a d’éirigh leis an gclár bith-theasa sa bhliain 2005. 

Tá réimse polasaithe agus bearta á gcur i bhfeidhm ag Ranna Rialtais agus gníomhaireachtaí éagsúla d’fhonn cinntiú go dtugtar tionscal bithfhuinnimh inbhuanaithe den rath chun cinn in Éirinn.  Maidir le cúrsaí éilimh, tá Scéim Faoisimh Cánach maidir le hOla Mhianraí fógraithe ag an Roinn Cumarsáide, Mara agus Acmhainní Nádúrtha a mbeidh 163 milliún líotar bithbhreosla in aghaidh na bliana de thoradh air nuair a bheidh sé i bhfeidhm go hiomlán sa bhliain 2008.  I measc na mbeart eile i réimse an fhuinnimh in-athnuaite, tá Scéim na dTithe Glasa agus Scéim na nDeontas i gCabhair maidir le coirí bithmhaise ar scála tráchtála.  D’fhonn titim isteach leis na bearta sin maidir le cúrsaí éilimh, tá an Roinn Talmhaíochta Iascaigh agus Bia ag féachaint le bonn a chur faoi thaobh an tsoláthair den mhargadh trí dhíriú ar bhearta dreasachta do tháirgeoirí.

Ó tharla gur fiontraíocht de chineál nua go maith barraí fuinnimh in Éirinn go fóill, tá bearta a mbainfidh costas measta €14 milliún leo ar feadh na tréimhse 2007 – 2009 á dtabhairt isteach ag an Roinn Talmhaíochta Iascaigh agus Bia chun an táirgeadh a spreagadh ag leibhéal na feirme.  Tá íocaíocht náisiúnta nua €80 in aghaidh an heicteáir d’fhonn barraí fuinnimh a chur á bhfás i measc na mbeart.  Faoi láthair, is féidir le feirmeoirí leas a bhaint as préimh €45 in aghaidh an heicteáir de chuid an AE faoi Scéim Bharraí Fuinnimh an AE maidir le barraí fuinnimh a fhás d’fhonn a n-úsáid sa táirgíocht ar bhithbhreosla agus ar bhithmhais.  Cuireadh timpeall is 2,000 heicteáir ina leith sin sa bhliain 2006.  D’fhonn dreasacht bhreise a thabhairt, is anuas ar an bpréimh €45 ón AE atá ar fáil faoi láthair a íocfar an íocaíocht náisiúnta ionas go mbíonn préimh iomlán dar luach €125 in aghaidh an heicteáir ar fáil.  Tá i gceist go mbeadh an íocaíocht €80 i bhfeidhm ar feadh trí blian agus go mbeidh sé faoi réir ag uasteora íocaíochta le haon táirgeoir faoi leith i rith na dtrí mbliana.  Tá €6 milliún leithdháilte maidir leis an mbeart ar feadh na tréimhse 2007 – 2009.  Tugtar le fios in Tábla 3.6 na réimsí a bhfuil soláthar déanta maidir leo go dtí an bhiain 2009. 

	Bliain
	Leithdháileadh €
	Achar (heicteáir) 

	2007
	1.0m
	12,500

	2008
	2.5m
	31,250

	2009
	2.5m
	31,250

	Iomlán
	6.0m
	75,000


Tá araíocht mhaith maidir le gineadh teasa agus leictreachais i mbarraí bithmhaise de leithéid na sailí nó an MISCANTHUS.  Níl an táirgíocht orthu sin tugtha chun cinn in Éirinn, mar gheall den chuid is mó ar an gcostas ard, €2,900 in aghaidh an heicteáir de réir na meastachán, a bhaineann lena leithéid a chur ar bun.  Tá Scéim nua Bithfhuinnimh tugtha isteach d’fhonn deontais a chur ar fáil d’fheirmeoirí i ndáil le suas le 50% den chostas a bhaineann le MISCANTHUS nó saileach a chur ag fás.  Déantar soláthar faoin Scéim d’uasráta íocaíochta suas le €1,450 in aghaidh an heicteáir.  4 heicteáir an t-achar is cúinge a cheadaítear in aghaidh an iarratasóra.  Tá píolótacht á dhéanamh maidir leis an Scéim i rith na bliana 2007 agus meastar go dtabharfar cabhair deontais i gcás suas le 1,400 heicteáir faoi shaileach agus MISCANTHUS.  Tá €8 milliún á leithdháileadh maidir leis an Scéim seo i rith na tréimhse 2007–2009. Leagtar amach in Tábla 3.7 na réimsí a bhfuil soláthar déanta ina leith go dtí an bhliain 2009.  

	Bliain
	Leithdháileadh €
	Achar (heicteáir) 

	2007
	2.0m
	1 400

	2008
	2.5m
	1,800

	2009
	3.5m
	2,500

	Iomlán
	8.0m
	5,700


Tá leathnú curtha le Clár an Chiste Spreagtha Taighde, arna riar ag an Roinn Talmhaíochta Iascaigh agus Bia, go dtugtar taighde mar gheall ar bhithbhreosla faoina scáth.  Réitítear an bealach faoin gClár d’obair taighde lena gcuirtear bonn faoi mhodhanna táirgíochta agus polasaithe inmharthana agus iomaíochta i gcúrsaí talmhaíochta agus cuirtear leis an acmhainn taighde eolaíochta in earnáil na talmhaíochta.  Roghnaíodh cúig cinn de thograí, faoi ghairm na bliana 2005 agus gairm na bliana 2006, a bhfuil baint díreach acu le bithbhreosla agus barraí fuinnimh agus cuireadh cabhair deontais dar luach iomlán €1.5 milliún ar fáil ina leith.  Tá €2.5 milliún sa bhreis air sin á chur ar fáil faoi Straitéis Rialtas na hÉireann maidir leis an Eolaíocht, an Teicneolaíocht agus an Nuáil 2006–2013 d’obair taighde ar ghnéithe na feirmeoireachta de tháirgíocht bithfhuinnimh.

AGUISÍN VI: Táscairí Bonnlíne arna lua leis na hAidhmeanna

	AIS
	 
	 
	Táscaire
	
Tomhas

	Bonnlíne
	Foinse
	Meánleibhéal an AE

	Bunlíneach 
	*
	1
	Forbairt Eacnamaíochta
	OTI in aghaidh an duine, arna lua de réir PPS (EU-25=100)


	130%
	An Roinn Airgeadais, Eurostat (2003)
	EU 25 = 20,478pps

(meán trí bliana: 

2000-2002)

	
	*
	2
	An ráta Fostaíochta
	Daoine dar aois idir 15-64 a fhostaítear mar chéatadán den daonra iomlán san aoisghrúpa céanna 
	66.3%
	An Lár-Oifig Staidrimh (Meastacháin maidir leis an Daonra agus an Imirce, Fostaíocht agus Dífhostaíocht) 2004


	EU-25 = 63.1%

(2004)

	
	*
	3
	Dífhostaíocht
	An ráta dífhostaíochta i.e. líon na ndaoine dífhostaithe mar chéatadán den daonra atá gníomhach ó thaobh na heacnamaíochta 


	4.2% den lucht saothair
	An Lár-Oifig Staidrimh (Suirbhé ar an Lucht Saothair & an tSuirbhé Ráithiúil Náisiúnta ar Theaghlaigh) Q2 2005
	EU-25 = 9.2%

(2004)

	AIS 1, Feabhas ar an acmhainn iomaíóchta in earnáil na talmhaíochta agus na foraoiseachta 
	*
	4
	Oiliúint agus Oideachas sa Talmhaíocht
	% de na feirmeoirí a bhfuil oideachas bunúsach iomlán orthu i gcúrsaí talmhaíochta 
	Gnóthúchán oideachais meánleibhéil nó ardleibhéil a bheith bainte amach ag 35.9% de na hoibrithe feirmeoireachta, iascaireachta agus foraoiseachta 

Cúrsa oideachais tríú leibhéal de chineál éigin a bheith déanta ag 10% de na hoibrithe feirmeoireachta, iascaireachta agus foraoiseachta
	An Lár-Oifig Staidrimh An Daonáireamh (2002)
	EU 14 (gan SE)=17.5%

(2000)

	
	 
	5
	Struchtúr aoise lucht talmhaíochta 
	Cóimheas: feirmeoirí < 35 bl. d’aois : >= 55 bl. d’aois
	0.26
	Eurostat, Suirbhé ar Struchtúr Fheirmeacha (2003)


	EU 25=0.18

	
	*
	6
	Táirgiúlacht an tsaothair i réimse na talmhaíochta
	An t-oll-luach breise in aghaidh an aonaid oibre bhliantúil (OLB/AOB)

OLB/AOB (EU-25=100)
	€19,515.30 OLB in aghaidh an AOB

96
	An Lár-Oifig Staidrimh, Toradh, Lón Saothair agus Ioncam i gCúrsaí Talmhaíochta & Suirbhé ar an Lón Saothair i gCúrsaí Talmhaíochta (2003)

Eurostat, Cuntais Eacnamaíochta maidir leis an Talmhaíocht (Meán 2002-2004)
	€17,145 

(meán 2002-2004)

	
	 
	7
	An t-ollchaipiteal seasta arna cheapadh i réimse na talmhaíochta
	
	€577.0m (gan síolrú san áireamh)

€566.1m (le síolrú san áireamh)

glan ar CBL, ar phraghasanna reatha 


	An Lár-Oifig Staidrimh (2004)
	EU-22 (gan EE, IE, MT san áireamh) = €44,012.4m

	
	
	
	Táscaire
	
Tomhas

	Bonnlíne
	Foinse
	Meánleibhéal an AE

	
	 
	8
	An fhorbairt ar an bhfostaíocht sa phríomhearnáil


	 Líon na mílte duine a fhostaítear
	120.3


	Eurostat – Cuntais Náisiúnta (2002)


	EU-25=9,757.1

	
	 
	9
	Forbairt eacnamaíochta ar an bpríomhearnáil


	An t-oll-luach breise sa phríomhearnáil (de réir na milliún euro)
	2,818.7


	Eurostat – Cuntais Eacnamaíochta (2002)


	EU-24 (gan MT a áireamh) = 184,681.4

	
	*
	10
	Táirgiúlacht maidir leis an saothar i dtionscal an bhia
	An t-oll-luach breise in aghaidh an duine a fhostaítear i dtionscal an bhia, na dí agus an tobac


	€156,224
	An Lár-Oifig Staidrimh (2005)


	EU-19 (gan EE, CY, LV, LT, MT, PL a áireamh) = €46,715 (2003)

	
	 
	11
	An t-ollchaipiteal seasta arna cheapadh i dtionscal an bhia


	Euro
	€422m (deochanna san áireamh)
	An Lár-Oifig Staidrimh (2004)
	Ní bhaineann le hábhar

	
	 
	12
	An forbairt ar an bhfostaíocht i dtionscal an bhia
	Líon na ndaoine a fhostaítear
	43,502


	An Lár-Oifig Staidrimh, Áireamh Tháirgíocht na Tionsclaíochta 1995-2003 (2003)


	EU-25=4,639,000

	
	 
	13
	Forbairt eacnamaíochta ar thionscal an bhia
	An t-oll-luach breise i dtionscal an bhia (de réir na milliún euro)
	5,834

Talmhaíocht agus Bia mar chéatadán den OTI = 6.3%
	Eurosta-Cuntais Náisiúnta   (2003)

An Lár-Oifig Staidrimh, Áireamh Tháirgíocht na Tionsclaíochta & An tIoncam agus Caiteachas Náisiúnta (2004)


	EU-25=194,840

	
	*
	14
	Táirgiúlacht maidir leis an saothar i réimse na foraoiseachta


	An t-oll-luach breise in aghaidh an duine a fhostaítear i dtionscal na foraoiseachta (euro)
	€49,047.92 
	An Lár-Oifig Staidrimh, Áireamh Tháirgíocht na Tionsclaíochta 2004 (2004 luathmheastacháin)
	EU 10 = €38,300 (2002)

	
	 
	15
	An t-ollchaipiteal seasta arna cheapadh i réimse na foraoiseachta
	Euro
	€33.8m (leagan na gcrann san áireamh)
	An Lár-Oifig Staidrimh (2004)
	EU-11=€1,898.3

	
	 
	16
	Tábhacht na feirmeoireachta leathchothaithí san NMS


	Ní bhaineann le hábhar
	Ní bhaineann le hábhar
	Ní bhaineann le hábhar
	Ní bhaineann le hábhar

	AIS 2, Feabhas ar an gcomhshaol agus ar an taobh tíre trí bhainistíocht talún 
	
	
	Táscaire
	
Tomhas

	Bonnlíne
	Foinse
	Meánleibhéal an AE

	
	*
	17
	Bithéagsúlacht: Líon na n-éan ar thalamh feirme 
	An pátrún maidir le líon an éanlaith ar thalamh feirme in aghaidh an innéacsa (2000=100)
	95.9


	Scéim Mhonatóireachta Phan-Eorpach maidir le hÉin Choitianta (2003) 


	EU-15 = 96.2 (2003)

	
	*
	18
	Bithéagsúlacht: Limistéir Feirmeoireachta Ardfhiúntais ó thaobh an Dúlra
	UAA Limistéir Feirmeoireachta Ardfhiúntais ó thaobh an Dúlra (milliún heicteáir)
	1.1 (táscach)
	An Ghníomhaireacht Eorpach Comhshaoil (2004)


	EU 25 (gan CY, MT a áireamh) = 30.8 (1999/2000)

	
	 
	19
	Bithéagsúlacht: Cineálacha speiceas na gcrann
	% den réimse talún den chuid is mó
	Speicis
Buaircíneach

Leathanduilleach

Measctha
	%
77.6

18.2

4.2


	MCPFE 2003
	Speicis
Buaircíneach

Leathanduilleach

Measctha
	EU-25%
51

34

15

	Caighdeán an Uisce: Ollchothromaíocht Cothaitheach


	Farrasbarr nitrigine de réir kg/heicteár
	44kg/heicteár
	An Ghníomhaireacht Eorpach Comhshaoil (2000)
	EU 15 = 55kg/heicteár

(2000)

	Caighdeán an Uisce: Truailliú ó níotráidí agus loitnidicídí 
	Pátrúin maidir le dlús níotráidí sa screabhuisce
	Ní bhaineann le hábhar.
	
	EU-27=89.1mg/l

	
	 
	22
	An Ithir: Ceantair ina bhfuil baol ó chreimeadh ithreach
	Tonna/heicteár/bliana
	0.16
	JRC (2004)
	EU-25=1.64

	
	 
	23
	An Ithir: Feirmeoireacht Orgánach
	UAA arna shaothrú le feirmeoireacht orgánach (na mílte heicteár)
	28.5
	Institiúid Léann na Tuaithe, Príomhscoil na Breataine Bige, Aberystwyth (2003)


	EU-25=5,863.6

	Athrú Aeráide: An táirgíocht ar fhuinneamh in-athnuaite ó chúrsaí talmhaíochta agus foraoiseachta 


	An táirgíocht ar fhuinneamh in-athnuaite ó chúrsaí talmhaíochta (kToe)

An táirgíocht ar fhuinneamh in-athnuaite ó chúrsaí foraoiseachta (adhmad agus dramhadhmad) (kToe)


	0

145
	EurObserER (2004)

Eurostat, Staitisticí maidir le Fuinneamh (2003)
	EU 25 = 2,084 kToe

EU 25 = 53,996 kToe



	
	 
	25
	Athrú Aeráide: UAA dírithe ar fhuinneamh in-athnuaite


	UAA dírithe ar bharraí fuinnimh agus bithmhaise (na mílte heicteár)
	0.4
	SG Talmh. (2004)
	EU-25=1,383

	
	 
	26
	Athrú Aeráide: Astaíocht Ghás Ceaptha Teasa mar gheall ar thalmhaíocht
	Astaíocht meatáin agus ocsaíde nítriúla mar gheall ar thalmhaíocht arna thomhas de réir chomhionann CO2 de réir Gg/blna 
	Meatán:         11,398 

Ocsaíd Nítriúil:  7,584

Iomlán:               18,982


	Tuarascáil ar an bhFardal Náisiúnta, GCC (2006)
	EU-25=470,873 (1000t de chomhionann CO2) Eurostat, 2002)

	
	
	
	Foraoiseacht: An t-achar a dheimhnítear bheith faoi fhoraoiseacht 


	Líon heicteár faoi churadóireacht crann
	10.29% den talamh
	An tSeirbhís Foraoiseachta, 2005
	

	AIS 3, Feabhas ar chaighdeán an tsaoil i gceantracha tuaithe agus spreagadh na héagsúlachta sa bheartaíocht eacnamaíocht  
	
	
	Táscaire
	
Tomhas

	Bonnlíne
	Foinse
	Meánleibhéal an AE

	Feirmeoirí a bhfuil gnóthúchán acu ó bheartaíocht eile
	Líon na n-úinéirí nó na mbainisteoirí aonair a bhfuil gnóthúchán as beartaíocht eile acu mar chéatadán de líon iomlán na n-úinéirí feirme (úinéirí nó bainisteoirí aonair)
	Feirmeoirí páirtaimseartha 42% de na feirmeoirí uile


	An tSuirbhé Náisiúnta ar Fheirmeacha, Teagasc (2003)
	EU 25 = 31.2% (2003)

	
	*

	Forbairt ar an bhfostaíocht taobh amuigh d’earnáil na talmhaíochta  
	An fhostaíocht in earnálacha den dara agus den tríú leibhéal táirgíochta


	In earnálacha den dara agus den tríú leibhéal táirgíochta a fhostaítear 93% d’fhostaithe
	Eurostat – Cuntais Eacnamaíochta (2002)


	EU 25 = 188,153,600 duine

(2002)

	
	*

	Forbairt eacnamaíochta taobh amuigh d’earnáil na talmhaíochta
	OLB in earnálacha den dara agus den tríú leibhéal táirgíochta


	97.4% OLB 
	Eurostat – Cuntais Eacnamaíochta (2002)


	EU 25 = 8,601,115 €m

	
	*
	30
	Forbairt ar an bhféinfhostaíocht
	Daoine féinfhostaithe
	16.9% díobh siúd atá ag obair agus iad rangaithe mar fhostóir nó mar oibrí féinchuntais
	An Lár-Oifig Staidrimh Daonáireamh (2002)
	EU 25 = 29,301,000 duine (2004)

	
	 
	31
	Infrastruchtúr turasóireacht i gceantracha tuaithe
	Oiread an infrastruchtúir do shiúlóid caitheamh aimsire
	8,300 km de bhealach siúlóide
	Comhairle na Tuaithe (2005)
	

	
	*
	32
	Ceangal leis an idirlíon i gceantracha tuaithe 
	Daoine a ghlac síntiús le hidirlín DSL mar chéatadán den daonra iomlán
	Níos lú ná 4%
	Forfás (2005) 
	EU 15 = 7.9% (2004)

	
	*
	33
	Forbairt ar earnáil na seirbhísí
	OLB i seirbhísí mar chéatadán d’OLB iomlán
	56% 
	An Lár-Oifig Staidrimh (2002)
	EU 25 = 70.9% (2002)

	
	 
	34
	An imirce glan
	An imirce glan isteach sa Stát
	53,400 duine
	An Lár-Oifig Staidrimh (2005)
	

	
	*
	35
	Foghlaim feadh saoil i gceantracha tuaithe
	% na ndaoine fásta (25-64 bl.) atá páirteach san oideachas nó san oiliúint
	8% (figiúr náisiúnta)
	Eurostat (2005)
	EU 25 = 7.7% (2004)

	Leader
	*
	36
	An Fhorbairt ar Ghrúpaí Áitiúla Beartaíochta
	An sciar de daonra a thagann faoi scáth Ghrúpaí Áitiúla Beartaíochta faoi chreat oibre chlár Leader 
	42% den daonra náisiúnta

100% de dhaonra na tuaithe
	Aonad Taca Leader in Éirinn (2000), An Lár-Oifig Staidrimh Daonáireamh (2002)

An Clár Feidhmiúcháin do Leader+ agus an Clár Forbartha Tuaithe Bunaithe ar Cheantair (2001)
	EU 15 = 14.3% (2004)


� An Lár-Oifig Staidrimh 


� Ainmníocht Réimsí Achair don Staidreamh (NUTS)


� Caighdeán Chumhacht Ceannaigh 


� Tá talmhaíocht bhunúsach, bia, deoch agus tobac san áireamh


� Méadú an-bheag i dtéarmaí an achair glan; i.e. 30,000 heicteár


� Tá líon iomlán na n-úinéirí sa stát beagán níos ísle ná líon iomlán na bhfeirmeacha ó tharla nach dtugtar cuideachtaí tráchtála, institiúidí, etc. san áireamh leis an gcéad uimhir. 





� Sa bhliain 2003, mheas FAPRI Ireland go dtiocfadh ísliú 23% ar líon na gcaorach faoin mbliain 2012 mar gheall ar an díchúpláil; faoi dheireadh na bliana 2006, bhí titim 28% tarlaithe cheana féin.


� Tugtar de shainmhíniú ar thalamh coimín in Éirinn, talamh atá faoi úinéireacht beirt fheirmeoirí nó níos mó de réir scaireanna neamhroinnte. Mar shampla, d’fhéadfadh 500 heicteár a bheith faoi úinéireacht deichniúr feirmeoirí agus ba le gach duine acu aon deichiú cuid neamhroinnte den 500 heicteár. Ní faoi úinéireacht phoiblí é. 


�  Cuirtear cabhair deontais ar fáil d’fheirmeoirí i ndáil leis an infheistíocht a bhaineann le háiseanna stórála aoiligh breise, inter alia, sa chás go mbíonn gá leo chun na Rialúcháin lena gcuirtear an Treoir Níotráite i bhfeidhm a shásamh, le Scéim leasaithe maidir le Bainistiú Aoiligh ar Fheirmeacha a tugadh isteach i mí Márta 2006 tar éis an cheada ba ghá ón AE a fháil mar gheall ar chabhair stáit.  Cuirtear cabhair deontais ar fáil ar bhonn píolótach le Scéim eile i gcás deiseanna den nuatheicneolaíocht d’fhonn próiseáil a dhéanamh ar aoileach ainmhí agus a scaradh ar bhealach nach bhfuil oiread díobhála ann don chomhshaol.  Tháinig deireadh le hiarratais faoin dá Scéim ag deireadh na bliana 2006.





� Tá an meastachán go dtiocfaidh ísliú 12% maidir leis an astaíocht bunaithe ar athbhreithniú a rinneadh níos luaithe sa bhliain 2006 ar mheastacháin níos sine ná sin (2003) a rinne FAPRI-Ireland Partnership, le modh oibre ardleibhéil déshraitheach de chuid IPPCC chun an astaíocht mheatáine a ríomh.  Tá misneach maith in Éirinn go bhfuil bonn maith faoin meastachán sin.





� Tá mionsonraí an Countryside Bird Survey ar fáil ar shuíomh idirlín BWI � HYPERLINK "http://www.birdwatchireland.ie/bwi/pages092003/consvwork/surveys/countrybs.html" ��http://www.birdwatchireland.ie/bwi/pages092003/consvwork/surveys/countrybs.html� 


� “Land Invested in Nature, Natural Eco-Tillage”


� Grúpa Feidhme an Phlean Gníomhaíochta Turasóireachta





� Agús 3 – meastacháin do phlépháipéar 2010 na Roinne Comhshaoil, Oidhreachta agus Rialtais Áitiúil (2003) “Strategy to reduce emissions of Trans boundary Air Pollution by 2010”


(GCC					( An Lár-Oifig Staidrimh





� Is féidir an sprioc 2% a shásamh le barraí fuinnimh, bunaithe ar phátrúin na linne seo maidir le húsáid na talún.  D’fhágfaí, os a choinne sin, go mbeadh cuid de na barraí a úsáidtear le haghaidh cothaithe faoi láthair in úsáid ar mhaithe le fuinneamh.  Ní féidir impórtáil ar bhithbhreosla ón AE nó ón gcuid eile den domhan a sheachaint, go dtí an bhliain 2010 ar chaoi ar bith, má táthar le himpórtáil ar bharraí cothaithe dá réir a sheachaint.

